[image: image1.jpg]BAPTIZE

BY BLAZING

Divine Exposé of
Heaven and Hell




بھڑكدي اگ نال بپتسمه پاوندياں هوئياں

لكھاري: پاسٹر يونگ ڈو كِم

تلخيص شُده:ايهه كتاب دا محض مختصر نمونه ائے۔بوهت سارے واقعات، تصادم، تفصيلات اتے رويا اِيس خلاصه وچ شامل نئيںكيتے گئے نيں ۔ مكمل ورژن لئي كتاب ايمازون ڈاٹ كام تھوں خريد فرمائو۔

اك نكے جئے كورين چرچ وچ مسلسل شبينه دُعائيه پروگرام وچ تيس دناں دے دوران جماعت نيںاك ناقابل يقين نوي زندگي دا تجربه كيتا۔هاتھ چُكياں اتے رات بھر دُعا وچ مشغول، جماعت نيں اپني روحاني كھُلياںا كھاں نال رويائواں، شفائواں، شديد روحاني جنگ اتے يسوع دے نال بدلائو دے تصادم دا تجربه كيتا۔ اپني روحاني كھُلياں اكھاں نال ا وه اصل وچ اپنے دُعائيه اوقات دے دوران شيطاني لڑائي ويكھ سكدے سگے ۔اوهناں نوں وكھايا گيا كے كيويں ابليس ياں شياطين سانوں ورغلاون، ڈراون اتے دھوكه ديون دي كوشش كردے نيں جدوں اسيں پراتھنا وچ هووندے هاں۔ كتاب وچ هر شيطاني عمل استعمال كيتاگيا تاں جے اوهناں نوں پراتھنا كرن تھوں روك سكن۔ اوهناں دا اژدهوں، شياطين بادشاهواں، جھوٹے فرشتياں ، جھوٹے مسيحياں ، رحم طلب شياطين، چڑيلاں، خُوبصورت عورتاں دے روپ وچ بدروحوں وغيره نال تصادم اتے مُقابله هويا۔اوهناں نوں يسوع كئي واري دوزخ اتے عالم اقدس وچ وي لے كے گيا۔اوهناں اُتے ظاهر كيتا گيا كے شبينه دُعا ﴿غير زبانوں وچ بولن دي نعمت دے نال﴾ نهايت شديد، مُشكل اتے پھلدار دُعائيه وقت هووندا ائے ۔ اِيس سلسلے دياں پنج كتاباں نيں ايهه صرف كتاب نمبر ١ ائے۔ ﴿تشريحات شامل كيتيا گئياں نيں اتے اصل كتاب دا حصه نئيں ائے ﴾۔

پاسٹر كِم نال يسوع مخاطب هووندياں هوئياں :


٫٫هُن تھوں لے كے جيهڑے وي تجربات تُسي اتے تُهاڈي جماعت دے اركان ويكھدے ائو، تُسي اوهناں نوں باقاعدگي نال لكھو جو وي تُسي ويكھدے اتے سُن دے ائو ۔ اِيهدے تھوں ، ميں كوريا اتے دُنيا بھر تھوں سب كليسيائواں نوں چاهندا هاں كے اوه جاگن ۔ ايهه ا وه سبب سگا كے تُسي ايس دُنيا وچ ليائے گئے ائو ۔۔۔۔اِيس موجوده ويلے وچ كورين كليسياواں اتے جماعتاںاندروني اتے بيروني ايماندار طرز زندگي اوهدے تھوں متضاد ائے جو ميں اوهناں لئي چاهنداں سگا، پاسباني رهنما اتے كليسيائي اركان ميري ظاهري پرستش كردے نيں اتے مينوں محض تحريري مفروضے وچ جان دے نيں٬٬۔

پاسٹر كِم:


ساڈي جماعت غير زباناں بولن دي قُدرت اُتے يقين ركھدي ائے ، پس اسيں زياده طويل، زياده جوش اتے زياده گهرائي نال دُعا كرسكدے سگے ۔ غير زباناں وچ دُعا كرنا سانوں دھيان و گيان وچ وي مدد كردا سگا اتے ايهدے تھوں ناقابل يقين لياقتاں آوندياں نيں جيهڑياں ساڈي روحاني بصيرت نوں كھولدياں۔ كسے فرد دي روحاني بصيرت نوں كھولن دا عمل ناں صرف كٹھن ائے بلكه اِيهدے لئي بوهت سارياں ركاوٹاں اُتے غالب آونا ضروري هووندا ائے ۔ اِيس لئي ،جے كر تُسي لاپروائي نال غير حاضر دماغ اتے غير موزوں طور اُتے ليس ائو تاں تهانوں ايهدا شديد خميازه بھگتنا پوئوے گا۔ هُن اسيں وي مُكمل طور تيار هاں تاں جے مُقابله كر سكيئے اپنے آپ نوں تمجيد، يسوع دے كلام نال اپنے دلاںنوں معمور كرن اتے پربھو نال روندياں هوئياں لگائو نال ڈھونڈدياں هوئياں دھيان نال تيار كردے هوئے۔

شيطان دے ماتحت گاوندے هوئے آوندے نيں ۔فير جدوں اك ناكام هووندا ائے تاں دوهور آجاوندے نيں ؛فير ا وه دس، تيس، پچاس، اك سو اتے ايس تھوں وي بوهتي زياده تعداد دے گروه وچ حمله آور هووندے نيں۔ گروه بار بار منتشر هووندے نيں اتے حالات دے مُطابق حمله كرن لئي فير اكٹھے هووندے نيں۔جدوں اك نُوں پراتھنا دے ذريعے نسا دتا جاونداائے ، تاں بُري روح اگلے هدف ول چھيڑخاني كردياں، مذاق كردياں، ورغلاوندے اتے كدي كدائيں ميٹھياں گلاں دي سرگوشياں كردياں ودھدي ائے ۔ آخر كار جدوں اُوهناںدي شناخت ظاهر هوجاوندي ائے تاں اوه تيزي نال نس جاوندي ائے ۔ شيطان دے ماتحت ساڈے سامنے كئي بهروپاںوچ ظاهر هووندے نيں۔كدي كدائيں اوه سانوں مشهور مذاح كار، معصوم ننھے بچے، جھوٹے يسوع، ياں خوبصُورت نور دے فرشتے دا روپ دھارے بهكاون دي كوشش كردے نيں ﴿دوجا كرنتھيوں ١٤:١١﴾۔ا وه حتي كے سانوںالجھائو وچ پا ديندے نيں جدوں ميري اپني بيٹي دے روپ وچ نمودار هووندے نيں۔اسيں بُري آتماواں دے خلاف لڑائياں لڑياں اتے جتياں پر بوهت سارياں هارياں وي ۔ساڈياں شكستاں نال ساڈے جسم وچ دُكھ ديون والے درد آئے۔ درد ايني شديد سگي كے اسيں دھرتي اُتے كئي واري تڑفدے اتے لڑھكدے رهے۔جدوں اسيں خوفناك  بے قابو شياطين دا سامنا كردے سگے تاں ساڈا پربھو مقرب فرشتے ميكائيل اتے آسماني فرشتياں نوں ساڈي مدد لئي حركت وچ لياوندا ۔ساڈا پيار بھريا پربھو سانوں يقين دلاوندا ائے كے اسيں كلے نئيں هاں جدوں اسيں لڑن تھوںبعد تھك جاوندے هاں اتے مدد لئي آسماني فرشتياں نوں بُلاوندے نيں ۔

يسوع سانوں ياددهاني كراوندا ائے كے اسيں اپنے آپ نوں روزمره دي پراتھنا نال ليس كرئيے ﴿مرقس٩٢:٩﴾۔ايهه ضروري ائے كے باقاعدگي نال پراتھنا كيتي جاوے ۔ يسوع دو ياں بوهتياں دے اتفاق نال پراتھنا دي اهميت نوں بيان كردا ائے ﴿متي ١٩:١٨﴾۔ بُرياں آتماواں آساني نال پچھا نئيں چھڈدياں۔ اِيهدے بجائے اوه نشان چھڈ جاوندياں نيں اتے تكليف جاري رهندے ائے ۔ 


ساڈا ٢٠٠٥ دا قول ٫٫پراتھنا دے وسيله نال نويں زندگي پائيے ٬٬سگا ، اتے اسيں اپني پراتھنا دي ريلي دا آغاز ٢ جنوري نوں كيتا ۔ ايهه تيس دن تك چلدي رهي۔ اِيهدے وچ كُل دس افراد شامل هوئے۔ پهلے دن، اتوار دي شام دي عبادت تھوں بعد ،اسيں دُعائيه عبادت كيتي۔ دوجے دن ﴿٣ جنوري﴾ نوں اسيں پوتر آتما دے شعلے دا تجربه كيتا۔ مُشتركه پراتھنا اتے اوهدے نال نال انفرادي پراتھنا بے ساخته هوئي اتے اگلي صُبح ساڑھے سات وجے تيكر جاري رهي۔پراتھنا دي عبادت دے اختتام اُتے اسيں دائرے وچ اكٹھے هوئے تاں جے گواهياں اتے حقيقتاً يسوع نال ملنا كيويں هووندا ائے سُن سكئے۔ساڈي  پراتھنا دي عبادت دا دورانيه طويل تھوں طويل هووندا گيا۔ بدھ دي شام دي عبادت ، شام ساڑھے سات وجے شروع هوئي اتے اگلي صُبح آٹھ وجے تيكر بمشكل مُكي ۔ جمعرات نوںرات نو وجے تھوں صُبح دس وجے تيكر۔ 


پرميشور نيں كُلي طورساڈياں سوچاں نُوں اُلٹ دتا۔جناں بوهتا اسيں پراتھنا كردے سگے اوهناں بوهتا پربھو ساڈے اُتے حيران كُن گلاں دا اثر كردا سگا ۔ حتي كے ساڈي عبادت ساري رات جاري رهندي سگي پر كدي كسے نيں شكايت ناں كيتي۔ اِيهدے بجائے اوه هور بوهتا روحاني خوراك دے طالب هوندے ۔ جدوں اسيں پراتھنا كررهئے سگے تاں پربھو سانوں ملن آئے۔ سايں اوهناں نوں اپني رُوحاني اكھاں نال ويكھيا ، پر كُجھ ويلياں اُتے اسيں اوهناں نوں اپني جسماني اكھاں نال واضح طور وي ويكھيا ۔ 


جدوں نيانياں نيں يسوع دا تجربه كيتا تاں ا وه نافرماني نال آزاد هوگئے اتے تابعدار اتے وفادار خادماں وچ تبديل هو گئے ۔ساڈے دو اركان دوزخ اتے عالم اقدس نوں ويكھن تھوں بعد اپنے گھٹنے ٹيك كے چلا اُٹھے اتے ميتھوں اوهناں گلاں دي مُعافي منگن لگے جدوں اوهناں نيں ميرے نال بدتميزي كيتي سگي ۔ا وه منفي درجه حرارت موسم وچ خُوشخبري دي مُنادي كرن لئي چلے گئے جدوںا وه اپني هتھيلياں نوں گرمائش لئي گرم ساهواں نال پھُوكاں مار رهئے سگے۔اوه سه پهر چار وجے نكلے اتے رات ساڑھے اٹھ وجے اپنے هتھ پير منجمد هوون تھوں پهلاں واپس ناں آئے۔ا وه جان دے سگے كے اوهناں نُوں مُستعد هوونا هووے گا كيوں جے اوهناں نيں عالم اقدس وچ اپنے لئي جمع شُده خزانے ويكھ لئے سگے ۔پنج ساله كُڑي تِن گھنٹے تيكر اپنے هتھ ا ُتے چُك كے غير زبان وچ پراتھنا كردي سگي۔ساڈي جماعت نيں نبوت، روحاني امتياز، غير زباناں وچ بولنا ، سمجھ ، حكمت اتے الهي ايمان دياںالهي نعمتاں بخشياں۔

ايس كتاب وچ كوئي جھوٹا مواد نئيں ،  صرف دُعائيه ريلي وچ شامل اركان دے شخصي تجربات شامل نيں۔

پربھودي كليسيا دے اركان: ﴿پاسٹر كِم ﴾ ﴿ كينگ، هئيون ۔جا﴾  ﴿ كِم جوزف﴾ ﴿كِم ،  جُو ائيون﴾ ﴿سسٹربائيك، بونگ ۔نائو﴾ ﴿ لي، هاك سُنگ ﴾ ﴿ لي،  يُو كيونگ﴾ ﴿مينا﴾ ﴿اوه، جونگ ۔ سُك ﴾ ﴿شماسه شِن، سُنگ كيونگ﴾ ﴿ اوه، جونگ ۔ مِن﴾

=========  پهلا دن  ==========  


=========  دُوجا دن  ==========  


پاسٹر كِم :


پوتر آتما دي خاص مداخلت نال ، ايهه انج سگا جيويں اسيں جدوں پراتھنا كر رهئيے سگے تاں اگ وچ هوئيے ۔ حتي كے ايهه اگلي صُبح ست وجے مُكي پر اسيں انج محسوس كررهئے سگے جيويں ايهه كافي نئيں سگي ۔

لي،  يُو ۔ كيونگ:


ميں پوري قوت اتے دل دي گهرائي نال پربھو نُوں پُكاريا، ٫٫ا ےَ يسوع ، يسوع ميں تينوں پيار كرداهاں، ميں تينوںويكھنا چاهندا هاں،ميرے اُتے اپنا آپ ظاهر كر٬٬۔ ميں چلايا اتے دلجمعي نال غير زبان وچ پراتھنا كيتي ۔ اك گھنٹه گُزرن تھوںبعد جدوں اچانك اك برق روشني چمكي اتے كوئي اوس روشني وچ كھلوتا سگا ۔ ميں اپني اكھاں كھولياں اتے ششدر ره گيا پر كُجھ ناں ويكھ پايا۔ جدوں ميںدوباره اپنياں اكھاں بند كيتياںتاںميں واضح طورويكھ سكدا سگا ، پس ميں اپنياں اكھاں بند ركھياں۔ يسوع ميرے سامنے اك نوراني چمكدار لباده اوڑھے كھڑا سگا۔ ٫٫يُو ۔كيونگ، ميں تينوںپيار كردا هاں ٬٬ يسوع نيں ايهه الفاظ كهے،فير ميرے كول آيا اتے ميرے سامنے بيٹھ گيا ۔ ميرا نئيں خيال كے ميں كدي كسے نُوں ايناں سوهنا ويكھيا هووے گا جناں اوه سگا ۔ يسوع دے وال سنهرے سگے اتے اوهدي بوهت خوبصُورت اكھاں سگياں ۔ يسوع نيں شفقت نال ميرے والاں وچ هاتھ پھيريا اتے آكھيا ، ٫٫ يُو ۔ كيونگ، ميں تينوںپيار كردا هاں٬٬، جلد هي اسيںسفر اُتے سگے ،ا وتھے ايني برق روشني چمك رهئي سگي كے ميں اپنياں اكھاں نئيں كھول سكدا سگا ، ميں سمجھيا، ٫٫ايهه يقيناً عالم اقدس هووے گا٬٬۔ جدوں اسيں پهنچے تاں لاتعداد فرشتياں نيں اپنے پراں نال سانوں خوش آمديد آكھيا، اتے يسوع مينوں نال لئے مختلف فرشتياں نال متعارف كرواندا رهئيا۔ بعد اچ يسوع نيں مينوں آكھيا ، ٫٫يُو ۔ كيونگ، كيه تُو عالم اقدس دي سير كرن اُتے خوش ايں؟٬٬ ۔٫٫جي هاں يسوع، بوهت ،بوهت خوش هاں٬٬۔ يسوع نيں آكھيا ، ٫٫دلجمعي نال دُعا كرو، پاسٹر كِم دي تابعداري كرو، اتے كليسيائي عبادتاں اچ بخوبي شركت كرو،تاں ميں تُهانوں اكثر اوقات عالم اقدس دي سير كرايا كرانگا، پس سرگرم رهو٬٬۔

جدوں ايهه مُكيا تاں ميں اپني يسوع نال ملاقات اتے عالم اقدس دي سير دي گواهي سب نُوں سُنائي۔

 بائيك ،  بونگ ۔ نائو:


ساڈے وچوں هر اك دُعا كرن لئي تكيے اُتے گھٹنے ٹيكے سگا۔ ميرے نال پاسٹر دي بيوي سگي ،جيهڑي پوتر آتما نال معمور رقص كررهئي سگي ۔اوهدا  رقص هموار وگدے پاني وانگر سگا ۔ا وه دمك رهئي سگي اتے خوبصُورتي نال رقص كررهئي سگي جيويں پوتر آتماں اوهنوںرهنمائي كررهئيا سگا۔

ميں غير زباناں وچ پراتھنا كردي رهئي ۔ اچانك اك جلالي سنهري روشني چمكي ، اتے اوتھے نوراني سفيد لباس وچ ملبوس يسوع كھڑا سگا۔  ٫٫بونگ ۔ نائو، ميں تينوں پيار كردا هاں٬٬۔شبد پربھو نال ملاقات دي وڑي شادماني نوں بيان نئيں كرسكدے۔مينوں اوهدے كولوں بوهت سارے پرشن پُچھنے سگے ، اتے اوهنے سب دا فوري جواب دتا۔ 


لي ، هاك سُنگ:


ميں غير زباناں وچ پراتھنا اُتے توجه دتي، ميري سمجھ دے بغير، ميري پراتھنا اختيار تھوںمعمور هوگئي جدوںميري آواز بھاري هوئي۔ ميرا جسم اگ وانگر بل رهئيا سگا اتے مينوں اپنا بيروني لباده اُتارنا پئيا ۔ بعد وچ ميري قميض پسينے نال شرابور هوگئي۔ ميں اپني پوري زندگي وچ كدي وي پوتر آتماں دي ايس بھڑكدي اگ دا اپنے اُتے تجربه نئيں كيتا سگا ۔ ميں خوشي اتے شادماني نال پراتھنا كررهئيا سگا۔ پس ميں گھٹنے ٹيكے اتے شديد درد نال اپني شل لتاں نال پراتھنا كردا رهئيا ۔ 


پاسٹر دي بيوي، كينگ ، هئيون ۔جا :


ميں اك لمے عرصے تھوں كدي كوئي چنگي پراتھنا نئيں كيتي سگي ، پس ميں تانگ محسوس كررهئي سگي ۔پراتھنا كردياں هوئے، جے كر كوئي غير معمولي روحاني ماحول اُبھردا،تاں پربھو پاسٹر اتے هر اك رُكن نال انفرادي طور اُتے پُرشوق اختيار نال نبڑدا۔ روحاني رقص جيهدے تھوں مسز چُو تھامس مسح هوئي ميں اوهنوں پاونا چاهندي سگي ۔ اتے بعد وچ پهلي واري ميں بغير هچكچاهٹ دے پاك رقص كرن دے قابل هوئي۔ كُجھ عرصے تيكر ميں  ايس بخشش نوں چھپُائے ركھيا پر ميں پوتر آتماں دي رهنما قوتاں تھوں نس ناں سكي۔ ميرا جسم مسح هويا سگا جيويں اگ نال جدوں ميرے هتھ آزادانه موسيقي اُتے حركت كردے سگے ۔  


=========  تيجاا دن  ==========  


=========  چوتھا دن  ==========  


لي ، يُو ۔ كيونگ :


ميں اپني ساري طاقت اتے پوري توانائي نال پراتھنا كررهيا سگا كے ميں ابليس نوں ويكھيا جيهڑا انج وكھالي ديندا سگا جيويں كسے فلم وچوں نكل كر آيا هووے۔ سفيد لباس پهنے اتے لمبے بالاں دے نال،ا وه ميرے ول نچدے هوئے اتے ڈرائوني آواز وچ بولدے هوئے آيا۔ ٫٫هاهاهاهاها  هاهاهاهاها٬٬۔ ميں خوف نال مفلوج هوگيا۔ ٫٫اَے شرير اتے لعنتي ابليس، ميںتينوں يسوع دے نام اچ حُكم ديندا هاں كے ميرے تھوں  دُور نس جائو٬٬۔پر ابليس چلاوندے هوئے ميرے هور قريب آ گيا۔ ٫٫ هي هي هي هي، ميں كيوں نساں؟ ميں ناں صرف اِيس لئي ايتھے آيا هاں كے تينوں پراتھنا كرن تھوں روكاں بلكه تينوں جسماني اذيت دُيواں٬٬۔فير پاسٹر كِم نيں اپنے هتھ ميرے سر اُتے ركھ كے اُچي آوازاچ پراتھنا  كيتي ، ٫٫اَے ناپاك شيطان ، ميں تينوں يسوع مسيح دے نام اچ حُكم ديندا هاںكے ايتھوں دفع هو جا٬٬۔ ابليس چلا گيا۔ پاسٹر نيں سانوں دسيا ، ٫٫اسيں جدوں پراتھنا كرئيے تاں سانوں پُر اعتماد رهنا چاهئيدا ائے٬٬۔ 


ميں فير پراتھنا شروع كيتي، پُكاردے هوياں ٫٫يسوع ميري مدد كر، ميري مدد كر٬٬ ۔ميں اوهنوں كافي دير تيكر پُكاردا رهياں جدوں يسوع برق نور اچ نمودار هويا۔ا وه ميرے نال مخاطب هويا، ٫٫يُو ۔ كيونگ، مت گھبرائو۔ ميں تينوں تحفظ ديواں گا۔۔۔۔بھاويں كنج دي بدروح تُهاڈے اُتے حمله كرے، خوف مت كھانا اتے ناں گھبرانا۔ اپني پوري قوت نال مينوں پُكارنا اتے ميں آئواں گا اتے بدروحاںنوں نساديواںگا۔ پس مت ڈرو اتے بهادر بنو٬٬۔  


=========  پنچواں دن  ==========  


لكھاري دا نوٹ: سسٹر بائيك ، بونگ ۔ نائو اتے يسوع دي شادي نجات دهنده اتے گناهگاراں دے وچ اوس تعلق دي علامت ائے ۔ا وه ايهه نويں ايمان لياون والي سسٹر بائيك نوں وكھانا چاهندا سگا ۔ 


بائيك، بونگ ۔ نائو:


عبادت دے بعد ميں دلجمعي نال غير زبان اچ پراتھنا كرنا شروع كيتي جدوں پربھو ميرے اُتے ظاهر هويااتے آكھيا ، ٫٫بونگ۔ نائو، آئو عالم اقدس نوں چلئيے ٬٬۔ اوهنے ميرا هتھ پھڑيا اتے ميري رهنمائي كيتي۔ جلد هي ميں ساڈے آسماني باپ دے پاك تخت دي چوكي دے كول كھڑي سگي ۔ يسوع نيں پرجوش طريقے نال اوس سبب دي وضاحت كيتي كے مينوں كيوں عالم اقدس اچ ليايا گيا سگا : ٫٫بونگ ۔ نائو، ميں تيرے نال عالم اقدس اچ اج اك خوبصُورت بياه كرنا چاهنداهاں اتے ايس لئي اسيں ايتھے آئے هاں٬٬۔ جلد هي فرشتياں نيں ميرا لباس تيار كرنا شروع كردتا اتے مينوں جواهرات نال سجايا۔ ميں كدي وي اجيها سنهرا گائون ناں ويكھيا سگا جيهڑا ميرے لئے تيار كيتا گيا سگا ۔ ميں شادماني نال لبريز هوگئي۔ بوهت سارے فرشتياں اتے عالم اقدس دے باسياں نيں ساڈے وياه دي مباركباد دتي، اتے ميں كدي وي اوس منظر نوں بھُلا نئيں سكدي ۔اوسے ويلے ساڈے آسماني باپ دا تخت آهستگي نال اگے پيچھے جھومتاوكھالي دتا ۔ هرواري جدوں اوهدا پاك تخت جھومدا، كيوں جے پرميشور بوهت خوش سگا ، پنج چمكدار رنگ اوهدے وچوں نكلدے ۔ تقريب دے بعد ، ميں پربھو دا هتھ پھڑے سارے عالم اقدس دي سير كيتي ۔ ميں اپني خُوشي دے عروج اُتے سگي ۔

لي، هاك۔ سُنگ:


مصمم ارادے دے نال، ميں غير زبان اچ پراتھنا كرناں شروع كيتي ،جدوں اچانك چبوترے دے پچھے لٹكتي هوئي صليب برق روشني نال چمك اُٹھي، اتے گول دروازه نمودار هويا۔ تھوڑي دير بعد يسوع نمودار هويا۔ ٫٫هاك ۔ سُنگ،ميں تينوںپيار كردا هاں٬٬۔ ميں خُوشي نال پھولے ناں سمائي۔ ٫٫هاك ۔ سُنگ، اك اجيهي تھاں ائے جتھے تينوں ميرے نال جاونا هووے گا، پس آئو چلئے٬٬۔جيويں هي يسوع نيں ميرا هتھ پھڑيا ، ميرا بدن هوا اچ انج تيردا چلا گيا جيويں پروانگر هلكا پھُلكا هوواں۔جدوں اسيں اپني منزل اُتے پهنچے ، تاں اوتھے اك عجيب بدبو سگے اتے اوه بوهت غليظ سگي۔ ميں اردگرد گندي بو دے كارن بمشكل سانس لے سكدا سگا۔ ٫٫يسوع، ميرے پيارے يسوع،اسيں كتھے هاں؟ ميں اپنے سامنے ايناں بوهتا واضح نئيں ويكھ سكدا ٬٬۔ميں چلايا پر يسوع نيں آكھيا ۔ ٫٫هاك۔ سُنگ، مت ڈرو۔ايهه دوزخ ائے ۔ ميں تيري حفاظت كراں گا، پس مت گھبرائو۔ بلكه بغور ويكھو٬٬۔

اگ نال دوزخ دے دروازے لال سُرخ هوگئے سگے اتے حتي كه داخل هوون تھوں پهلاں هي اوه ناقابل برداشت گرم سگا ۔مينوں جھُلساون والي اگ اتے شديد تپش تھوں دور هٹنا پيا۔ ميںپُچھيا، ٫٫يسوع،اسيں [image: image2.jpg]


كيويں ايس اگ دے گڑھے وچ قدم ركھ سكدے هاں ؟ ميرا نئيں خيال كه ميں ايهه كر پائواں گا؟ ٫٫۔اسيں اجيهي تھاں اُتے سگے جتھے گھُپ اندھيرا سگا اتے مينوں كُجھ وكھالي نئيں ديندا سگا ۔فير جيويں هي يسوع نيں ميرياں اكھاں نُوں چھُويا، تاں ميں واضح طور اُتے ويكھ سكدا سگا ۔اوتھے اك بُزرگ خاتون سگي جيهدے اُتے مايوسي عياں سگي اتے اوه ساكن اتے روايتي كورين لباس پهنے هوئے سگي ۔ يسوع نيں هدايت كيتي ، ٫٫هاك۔سُنگ، قريب تھوں ويكھ ٬٬، پس ميں اوس بُزرگ عورت دے قريب گئي۔ اوه ميري ناني سگي جيهڑي كُجھ چر پهلاں قبل فوت هو چُكي سگي ۔جدوں ميري ماں گھر چھوڑ گئي سگي تاں ميري ناني نيں ميري پرورش كيتي سگي۔ ميري ناني سانون پيار كردي سگي ۔ ميں اِوهنوں سمجھ ناں پائي كه اوه كيوں دوزخ وچ سگي ، حيرت نال ميں چلا اُٹھي، ٫٫ناني ماں،ايهه ميں هاں، هاك۔سُنگ۔ ايهه كيويں ممكن ائے كے تُهاڈے ورگي مهربان اتے نرم دل شخصيت ايتھے ائے ؟چھيتي كرو اتے اوتھوں باهر آ جائو٬٬۔ ميري ناني نيں فوري مينوں سيان ليااتے حيرانگي نال مينوں پُچھيا ، ٫٫هاك ۔ سُنگ ، تتُوں ايتھے كيوں ايں ؟تُوں ايتھے كيويں آئي٬٬ ميں جواب دتا، ٫٫يسوع  مينوں ايتھے لے كے آئے نيں۔ ناني ماں چھيتي كرو اتے اوتھوں باهر آ جائو٬٬۔ ميري ناني روئي اتے چلائي ، ٫٫هاك۔سُنگ، ميں جناں وي ايتھوں نكلن دي كوشش كراں،تُوں اوه نئيں كرسكدي جو تُوں چاهندي ائے ۔تيرا انجام ايهه ناں هووے ۔چھيتي نال چلي جا٬٬۔ آنسوئوں دے نال ميں يسوع نوں التجا كيتي ، ٫٫يسوع، مهرباني نال ميري ناني دي مدد كرو كے ا وهاوتھوں نكل آوے ۔ميري ناني نيں تاں بوهت هي اداس زندگي گُزاري سگي ٬٬۔ پلك جھپكنے وچ اك وڈا سپ ميري ناني دي لتاں دے وچ نمودار هويا اتے اوه اوهدے جسم دے گرد لپٹتا چلا گيا ۔ ميں زور نال چلائي، ٫٫آه٬٬۔ ميري ناني خوف نال چيخي،  ٫٫مهرباني نال ميري مدد كرو٬٬ پر اوهدا كوئي فائده نئيں سگا ۔ ٫٫يسوع، ميرے پيارے يسوع، ميںا وه هاں جنے بوهت سارياںبُرائياں كيتياں نيں ٬٬، ميں روئي، ٫٫مهرباني نال كُجھ كرو، مهرباني نال ٬٬۔ يسوع نيں كوئي لفظ ناں آكھيا،پر اوهدا دل ٹٹ رهيا سگا جدوں ا وه ايهه ويكھ رهئيا سگا ۔ ميں روئي اتے روندي رهي جدوں ميں التجا كررهئي سگي ،پر اوهدا كوئي فائده نئيں سگا ۔ حتي كے ايس پاگل پن دے دوران وي اوه خاندان دي بهتري دے پاروں پچھ رهي سگي اتے اوهناں پاروں فكرمند سگي ۔ ٫٫هاك۔ سُنگ ،تيرياں بهناں ٹھيك نيں ؟تيري ماں ٹھيك ائے ؟٬٬ميں جواب دتا، ٫٫سب ٹھيك نيں٬٬اتے ميں جدوں اوهنوں جواب دے رهئي سگي تاں سپ اوهدے گرد اپني گرفت مضبوط كردا گيا ۔ ميري ناني دي دردناك چيخاںهور ودھددياں گئياں ۔ يسوع نيں ميرا هتھ پھڑيا اتے ايهه كهندياں هوياں ميري راهنمائي كيتي ، ٫٫هاك۔سُنگ، هُن ويلا هووندا ائے كے اسيں ٹُرئيے ٬٬۔ ميں اپني ناني دي آه و زاري نوں پچھے چھڈدياں هوياں دوزخ وچوں آ گئي ۔يسوع نيںآكھيا ، ٫٫مادي دُنيا دے موازنے وچ ، دوزخ وچ ،تُهاڈي سب حساں زياده يقيني اتے واضح طور اُتے زنده هووندياں نيں ۔۔۔۔ها ك۔ سُنگ،ناں رئوو۔تُوں ايهه واضح طورويكھ ليا، پس جائو اتے اپنے پربھو دي وفاداري نال خدمت كرو۔كيه تُوں سمجھ گئي ايں؟٬٬۔

بعد وچ يسوع نيں مينوں بُلايا، ٫٫هاك۔ سُنگ، دوزخ بوهت گھمبير سگا ، دُرست؟ ميں تينوں اج عالم اقدس وكھانا چاهندا هاں ٬٬۔ تھوڑي دير وچ اسيں عالم اقدس وچ سگے ۔ فرشتياںدے گروه اتے بوهت سارے دوجے لوگ جيهڑے ميرے تھوں پهلاں عالم اقدس وچ سگے مينوں خوش آمديد آكھن نُوں آئے ۔ گھيرے وچ لئے هوئے فرشتياں اتے يسوع نيں هتھاں وچ هتھ پا كے اكٹھے شادماني نال رقص كيتا ۔ عالم اقدس دے پاروں سب كُجھ دوزخ دے مناظر دے برعكس سگا ۔ عالم اقدس وچ جو ميں ويكھيا ا وه حيران كُن اتے ناقابل يقين افسانوي دكھائي ديندا سگا ۔ جبكه عالم اقدس وچ ، ميں يسوع نُوں درخواست كيتي۔ ٫٫يسوع، پاسٹر دا بيٹا جوزف، اوهدا پائوں دردناك مسياں نال بھريا هويا ائے اتے ا وه بمشكل چل سكدا ائے ، پليز اوهنوں شفا دئيو۔ اتے ميري ماں كمر دي درداچ مبتلا ائے ۔ اوهدي مدد كرو كے اوهنوں درد ناں هووے۔ بھائي اوه، جونگ ۔سُك دي مدد كرو جيهڑا چرچ دے آفس وچ رهندا ائے تاں جے اوهنوں چھيتي نال نوكري مل جاوے ۔ اتے آخر چے،ساڈي مدد كرو كے اسيں اپنے چرچ وچ  نويں زندگي پائيں ٬٬۔ يسوع نيں خوشي نال جواب دتا۔ ٫٫هاں، ٹھيك ائے٬٬۔ يسوع نيں ميري ول ويكھيا اتے آكھيا ، ٫٫هاك ۔ سُنگ، اج لئي ايناں هي كافي ائے ۔ آئو چليں٬٬۔ جدوں يسوع نيں ميرا هتھ پھڑيا تاں اسيں آسمان وچوں اُڑدے هوئے ، واپس اپنے چرچ آ پهنچے۔

ميںفير دلجمعي نال پراتھنا شروع كردتي ۔ ميں اپني ناني دے پاروں سوچنا ناں روك سكي جيهڑي دوزخ وچ سگي اتے مينوںاتھرو آ گئے۔ ميں ايني زياده درد اتے پريشاني وچ سگي ۔ ميں چيخدي چلاوندي هوئي رو پئي ۔ ٫٫پربھو ، ميں كيه كرآں؟ ميري ناني ميري وجه تھوں مري ۔ ايهدے تھوں ميرے دل نوں بوهت درد هووندي ائے ۔ ناني، ميري بيچاري ناني٬٬۔ ميں تھك جاون تيكرر وندي رهئي ۔فير دوباره ميں شروع هوگئي۔ ميںپربھو نُوںپُكاريا۔ ميں غير معمولي طور رو رهئي سگي ،پر ميں يقين نئيں كر سكدي ، اوهناں اتھروياں دا جيهڑے دو گھنٹے، تين گھنٹے اتے فير چار گھنٹے تيكر وگدے رهئيے ۔ پهلا دُعائيه سيشن اختتام نوں پهنچيا، پر ميں فير وي اپنے دُكھ اُتے قابو ناں پا سكي۔ ميں اپني دوزخ اتے عالم اقدس دي سير دي گواهي دي دوجياں نال شراكت كيتي۔فير صبح پنج وجے ،اسيں اپنے دوجے دُعائيه سيشن دا آغاز كيتا۔ جيهڑا پنج گھنٹے بعد مُكيا۔ جدوں پاسٹر اپنا واعظ كررهئيا سگا تاں يسوع ظاهر هويا اتے فير پاسٹر دا واعظ هور موثر هوگيا۔فرشتے عالم اقدس تھوں تھلے آ گئے اتے اوهناں نيں واعظ دے چبوترے دے گرد قطار بنا لئي اتے كُجھ نيںمدد لئي پيالے  پھڑے هوئے سگے ۔ اوهناں نيں ساڈے وچوں هر اك دي  پراتھنا نوں ليا ، اتے ا وه ٫٫آمين، آمين٬٬ گا رهئے سگے ۔ 


حتي كے سبھے عبادتاں دے اختتام اُتے وي ميں اپني ناني دے دُكھ نوں سنبھال ناں پائي جيهڑي دوزخ وچ سگي ۔    


=========  چھيواں دن  ==========  

بائيك، بونگ۔ نائو:


پاسٹر نوں اپنا واعظ شروع كيتے چار گھنٹے گُزر چُكے سگے ۔ اتے ساڈے وچوں كسے اك نيں وي اكھ تيكر نئيں جھپكائي سگي ۔ پنج ساله مينا وي بڑے انهماك نال واعظ سُن رهئي سگي ۔جدو ںميں اپنياں نگاهواں پاسٹر اُتے مركوز كيتياں هوئياں سگياںتاں يسوع فرشتياں دے غول دے نال ظاهر هويا۔ يسوع اپنے نال نو بھيڈاں دي رهنمائي كررهيا سگا۔ ميں جان گئي كے جنياں بھيڈاں يسوع نال ليايا اتے پراتھنا كرن والے جوشيلياں دي تعدادوي اوهني هي سگي   ٫٫تُسي سبھے ميرياں بھيڈاں ائو۔ميں هميشاں تُهاڈي نگهباني كردا هاں ،ايس لئي ناں گھبرائو٬٬۔

پاسٹر كِم دا واعظ شعله سگا اتے اوه مُقدس اگ دے نال بول رهيا سگا ۔ يسوع پاسٹر كِم دے واعظ وچ گهري طرآں شامل سگا اتے ا وه مُسرت نال آكھ رهيا سگا ٫٫بوهت اچھے، پاسٹر كِم توں چنگا كم كررهيا ں ائے ٬٬۔ يسوع مسلسل تابناك مُسكراهٹ دے نال پاسٹر كِم دے نال نال   سگا ۔ جدوں پاسٹر اپنے سجے پاسے حركت كرداتاں يسوع وي سجے پاسے حركت كردا؛جدوں اوه كھبے پاسے حركت كردا تاں يسوع وي كھبے پاسے حركت كردا۔فير دس فرشتے نمودار هوئے ۔ اك كھُلي كتاب دے نال كھلوتا سگا اتے چھيتي نال كُجھ درج كررهيا سگا ۔ دوجے فرشتے پيالے پكڑے هوئے پاسٹر دے چوگرد سگے جيهڑے واعظ اكٹھا كررهئے سگے ۔جدوں اك پياله بھر جاوندا تاں دوجا اك هور نال آ جاوندا اتے ايهه جاري رهيا، جدوں تيكر اوه سارا عالم اقدس نوں ناں لے گئے ۔ يسوع بوهت شادمان هويا اتے فرشتے وي شادمان هوئے۔ 


واعظ دے بعد ، بالآخر اجتماعي پراتھنا دا ويلا هويا ۔جدوں اسيں پراتھنا كررهئے سگے تاں دُعائيه جماعت دے نو اركان انج وكھالي دے رهئے سگے جيويں جنگ لڑ رهئے هوون۔جدوں اسيں پربھو كولوں توبه دے نال فرياد كررهئے سگے تاں اتھرو اتے پسينه وگ رهيا سگا ۔

فير يسوع ميرا نام پُكاردے هوئے كول آيا۔پربھو مختلف كليسيائواں دا موازنه كردے هوياں مخاطب هويا۔ ٫٫بونگ۔ نائيو، بوهت سارياں كليسياواں سوندياں نيں اتے لال صليباں پورا هفته روشن ركھدياں نيں ۔پر پربھو دي كليسيا دے لوكي بوهت مستعدي نال پراتھنا كردے نيں ۔ ميں هُن بوهت خُوش هاں ٬٬۔فير فرشتے تن دے گروهاں وچ اُترے ۔ اك، دو، تن ، چار، پنج ، ميں كُجھ ديرلئي گنتي كيتي پرميں اوهناں دے جلوس دا انت ناں ويكھ سكي ،ايس لئي ميں رُك گئي۔اوه بناں رُكے اُتردے رهئے اتے الطار دے سامنے آ كے كھڑے هوگئے  جتھے اسيں نو لوكي پراتھنا كررهئے سگے، اوهناں نيں ساڈياں پراتھناواں سونے دے پيالياں وچ  اكٹھياں كيتياں اتے اُتے آسمان اُتے لے گئے اتے فيرواپس آ گئے۔ فرشتے ساڈياں پراتھناواں پرميشور كول لے گئے ۔پر بعد وچ ،پرميشور دي كليسيا دے لوكاں دے نال ساري رات پراتھنا وچ ساڈے نال رهئے ، فرشتياں نيں ساڈا شكريه ادا كيتاكے اسيں اوهناں نوں ايناں كُجھ كرن دا موقع دتا۔ 


يسوع نيں آكھيا ، ٫٫تُهاڈا دلجمعي نال پربھو نُوں پُكارن اتے دن رات پرستش كرن دي بدولت، آسماني باپ، ميں خود اتے پاك روح تُهاڈي عهد بندي تھوں خُوش هاں۔ دُنيا وچ تُهادے ورگي كليسياواں پاونا نهايت مُشكل ائے ٬٬۔ آسماني باپ نيں ساڈے كولوں پُچھيا ، ٫٫ميں تُهانوں كيه دے سكدا هاں؟٬٬۔فير باپ نيں يسوع نُوں پُچھيا ، ٫٫ميرے بيٹے تُهاڈے خيال وچ ، مينوں كيه كرنا چاهي دا ائے ؟٬٬ يسوع نيں جواب دتا، ٫٫اَے باپ، جيويں تُسي چاهو، كرو٬٬۔ پاك روح نيںسانوں مقدس اگ، تيل، اتے آسماني نعمتاں نال مسح كيتا۔ باپ نے آكھيا ، ٫٫پاسٹر دي بيوي كينگ، هئيوان ۔جادے لئي ميں خاص طور چاهندا هاں كے اوهنوں پاك روح دي بھڑكتي اگ نال مسح كراں اتے اوهنوں ايهه اهليت ديواں كے ا وه بيماراں نوں شفا ديوے اتے ميں چاهندا هاں كے ا وه روحاني رقص دليري نال كرے٬٬۔

جدوں پاسٹر دي بيوي نيں روحاني رقص شروع كيتا، تاں هر كسے نيں حيرت نال تكيا۔ اوهدا چهره سُرخ هوونا شروع هوگيا جدوں اوه پاك روح دي رهنمائي وچ رقص كررهئي سگي ۔

پرميشور نيں اچانك مينوں اجيهي تھاں اُتے دھكيليا جيهڑا انج لگدا سگا جيويں ميں پاني دے تھلے هاںاتے جيويں ميرے پائوں اتے جسم اپنے طوردي سمجھ نال حركت كررهئے هوون ۔ تھوڑي دير بعد، ميں پربھو دي آواز ايهه كهندياں هوئے سُني، ٫٫ميں  تينوں بھڑكتي اگ نال بپتسمه ديواں گا٬٬۔ ميں محسوس كيتا جيويں مينوں تيل وچ سُٹ دتا گيا هووے اتے ميرا بدن فوراًاگ دے گولے دي مانند محسوس هوون لگا۔ 


بعدوچ يسوع نيں كوريا دي كليسيائواں دے پاروں گل شروع كردتي ۔ غُصے بھري آواز نال اوهنے آكھيا ، ٫٫كيه كوئي كليسيا چنگي ائے ، جے كر اوه اپني روشن صليب دے نال صرف وڈي اتے كھوكھلي ائے ؟ ميں پاسباني رهنمائواں نوں چُنيا كے گواچياں هوئياں روحاں نوں بچاون ،پر  اوهناں وچ پراتھنا دي تھوڑ ائے اتے ايهدے تھوں ميرا دل ٹُٹدا ائے ٬٬۔ 


بعد اچ ، ميں پاك رقص كررهئي سگي اتے غير زباناں وچ پراتھنا كررهئي سگي جدوں يسوع نيں ايهه كهندياں هوياں ميرا هتھ پھڑيا ، ٫٫بونگ ۔ نائيو، ميرے نال عالم اقدس نوں چلو٬٬۔جيويں هي ميں يسوع دا هتھ پھڑيا ، ميں اچانك سفيد لباس پهنے هوئے سگي اتے ميں هوا وچ يسوع دے نال اُڑ رهي سگي ۔ جدوں ميں كُجھ اُتے گئي تاں زمين هور نكي جئي لگ رهئي سگي ۔كائنات ايني خوبصورت سگي ۔اسيں كُجھ دير تيكر اُڑدے رهے اتے فير اسيںكهكشاں اچ پهنچ گئے جدوں اسيں كهكشاں تھوں گُزرے ، تاں فير هنيرا هوگيا اتے ميں دو رستے ويكھے ۔اسيں دائيں طرف دے رستے تھوں گُزرے، پس ميں پُچھيا، ٫٫پربھو ،ايهه كھبے پاسے والا رسته كتھے جاوندا ائے ؟٬٬۔اوهنے مينوں دسيا كے ايهه دوزخ نوں جاوندا ائے ۔انج لگدا سگا كے اسيں كُجھ چر تھوں رستے وچ هي سگے ،جدوں اچانك اك روشني نمودار هوئي جيهڑي ايني شديد سگي كے ميں اپنياں اكھاں ناں كھول سكي۔ 


آسمان تارياں نال بھرا هوياسگا۔ زمين اُتے لوكي اكثر شبد بهشت استعمال كردے نيں ، پر جيهڑا كُجھ ميںتكيا اوهنوں دُنياوي شبدبيان نئيں كرسكدے ۔ ٫٫ايهه كيويں هوسكدا ائے ؟ايهه كيويں ممكن هوسكدا ائے ؟٬٬ ميں پُچھيا ۔ انسان مُكمل طور اندازه نئيں كرسكدے كے عالم اقدس كيويں دا ائے ۔ بوهت سارے فرشتياں نيں سلام كيتا اتے مينوں جي آياں نوں آكھيا ۔ يسوع نيں آكھيا ، ٫٫تُسي دلجمعي نال چرچ عبادت اچ شامل هوون لئي اپنے آپ نوں وقف كيتا ائے ، ميں تُهانوں تُهاڈا آسمان ا چ گھر وكھاونا چاهندا هاں ۔ ميري پيروي كرو٬٬۔ ميں بوهت سارے فرشتياں نوں كُجھ تعمير كردے هوئے تكيا ۔ يسوع نيں مينوں دسيا ، ٫٫ايهه تيرا گھر ائے٬٬ ميں ويكھيا پر اوتھے كوئي گھر نئيں سگا۔ ميں محض ڈونگي بُنياد ويكھي ۔ فرشتے اپنا كم كرن لئي سونا استعمال كررهئے سگے ۔ يسوع نيں آكھيا ، ٫٫كُجھ دناں اچ تيرا گھر كھڑا هوجاوئے گا۔ حوصله ناں هارو،پر دلجمعي نال پراتھنا كرو اتے ايماندار زندگي گُزارو۔تُسي ابليس دي پرستش كيتي اتے بوهت سارے لوكاں دي دھوكے اچ رهنمائي كيتي۔پر تُسي ميرے اُتے ايمان لياون دا تهيه كيتا اتے دلجمعي نال كليسيائي عبادت اچ شامل هووندے ائو ٬٬۔ يسوع نيں آكھيا ، ٫٫ميرے كول اك اجيهي تھاں ائے جيهڑي ميں تُهانوں وكھانا چاهندا هاں ، پس ميرے پچھے آئو٬٬۔اتے اوه مينوں اك هور تھاں اُتے لے گيا ۔ ٫٫ميري پياري بونگ۔نائو، ميں تينوں خزانے دا گودام اتے اوهناں لوكاں دا گھر وكھائواں گا جيهڑے تُهاڈے اُتے تبليغ دے ذمه دار نيں ، يعني تُهاڈي كليسيا دا پاسٹر كِم ، يونگ ۔ڈُو اتے اوهدي بيوي ، كينگ، هئيوان ۔جائو۔ غور نال ويكھنا۔ دُنيا دي اك هزار منزله عمارت عالم اقدس دي اك منزله عمارت دے برابر ائے اتے عالم اقدس اچ سب كُجھ انساني لُغت دياں حداں تھوں بالاتر ناقابل بيان ائے٬٬۔

ميرياں اكھاں دے سامنے اك بوهت وڈي عمارت سگي اتے اوهدي چمكدار روشني ايني زياده سگي كے ميں اپنا سر ناں اُٹھا سكي۔ ٫٫ايهه پاسٹر كِم ، يونگ ۔ ڈُو دا گھر ائے ٬٬۔ يسوع نيں اپنا داياں هتھ اُتے  چُكيا اتے ميں واضح طور پاسٹر دا خوبصُورت گھر ويكھ سكدي سگي ۔فير پربھو نيں آكھيا ، ٫٫هُن ، آئو پاسٹر كِم دا خزانے دا گودام تكئے ٬٬۔ موازناتي طور پاسٹر دے گھر تھوںخزانے دے گودام دا فاصله محض تن چاربس سٹاپوں جناں سگا ۔ پاسٹر دا خزانے دے گودام اُتے سينكڑوں فرشتياں دا بھاري پهره سگا ، پس اسيں داخل ناں هوسكے۔جدوں يسوع ظاهر هويا، تاں محافظ فرشتياں نيں اپنے پر تھلے كرلئے اتے سيدھے كھڑے هوئے اوهنوں جھك كے سجده كيتا ۔ عالم اقدس اچ هر خزانے دے گودام اُتے داخلے دے لئي يسوع دي اجازت چاهيدي هووندي ائے ۔ خزانے دے گودام تھوں نكلن والے چمكدار رنگ اك اجيهي شبيه بنا رهئے سگے جنوںويكھ كے بے ساخته نكليا۔ ٫٫واه، پاسٹر كِم بوهت خوش هووے گا ٬٬، ميں آكھيا ۔خزانے دے گودام دے اندر لاتعداد فرشتے دُنيا تھوں آون والے پاسٹر دے سامان نوں اكٹھا كرن اچ مصروف سگے ۔پاسٹر دا خزانه جمع هووندا جا رهيا سگا ۔ ميں يسوع نوں پُچھيا ، ٫٫پاسٹر كِم دا گھر ايناں وڈا كيوں ائے اتے اوهدا ايناں زياده خزانه كيوں ائے ؟٬٬پربھو نيں مينوں جواب دتا ، ٫٫پاسٹر كِم ، يونگ۔ڈُو نيں بوهت پهلے ديندار طرز زندگي شروع كردتي سگي اتے ا وه هميشه دلجمعي نال پراتھنا كردا سگا اتے ميري خدمت كردا سگا ٬٬۔ يسوع نيں آكھيا ، ٫٫بس اج دے لئي ايناں كُجھ هي سگا ،هُن ٹُرئيے ، اتے هور فير ويكھاں گے جدوں تُسي ايتھے هوئو گے ٬٬۔ا وه مينوں واپس گرجا گھر لے آئے۔ يسوع نيں جاون تھوں پهلاں اك آخري گل آكھي : ٫٫جدوں ميں صليب اُتے مويا،تاں بوهت سارے يقين ركھدے سگے كے ميں فير نئيں جئيواں گا۔ اوهناں ﴿بوهت سارے لوكاں﴾ نيں ميرے اُتے اعتقاد ركھنا بند كردتا ، اتے گرجا گھر جاونا بند كردتا اتے هُن دوجے دُنياوي كم كررهئے نيں ٬٬۔ 


=========  ستواں دن  ==========  


كِم، جو۔ائيون:


ميں اك گھنٹه غير زبان اچ پراتھنا كيتي جدوں اچانك اك روشن نور چمكيا۔فير يسوع، سفيد لباس پهنے ميرياں اكھاں دے سامنے ظاهر هويا۔ يسوع دے بھورے بال سگے اتے ا وه سفيد لمبا چوغه نما لباس پهنے هوئے سگے ۔اوهنے ميرا نام پُكاريا۔ ٫٫جو۔ائيون، ميرے پيارے جو۔ ائيون، ميں تينوں پيار كردا هاں٬٬۔ يسوع هور نيڑے آيا جدوں اوه ايهه آكھ رهيا سگا ۔ميں حيران هويا ، اتے آكھيا ، ٫٫كيه تُسي واقعي يسوع ائو ؟ ، واه، يسوع، ميں حقيقتاً تُهانوں پيار كردا هاں۔تُسي بوهت چنگے ائو ٬٬۔ ميں جوش نال بھريا هويا سگا كيوں جے ميں نئيں جانكاري ركھدا ساں كے كيه كراں ۔ يسوع ايهه كهندے هوئے ميرے سامنے بيٹھے سگے كے ا وه مينوں پيار كردے نيں۔ ميں ازحد خوشي نال كهه اُٹھيا، ٫٫يسوع، ميں حقيقتاً تُهاڈے نال پيار كردا هاں٬٬۔ اتے اوهنے جواب دتا ، ٫٫جي هاں، ميں وي تينوں اوناں هي پيار كردا هاں٬٬۔ يسوع نيں مينوں دسيا ، ٫٫دلجمعي نال پراتھنا كرو ، اتے ميں اپنا آپ تُهاڈے اُتے ظاهر كراں گا۔ ميں تينوں عالم اقدس نوں لے كے جاواں گا اتے تهانوں اوتھے دي سير كرائواں گا۔ پس دلجمعي نال پراتھنا كرو٬٬، اتے ا وه غائب هوگيا۔ 

جدوں ميں يسوع نوں ناں ويكھ پايا، تاں ميں اپني ساري قوت نال غير زبان اچ پراتھنا كرنا شروع كردتي ۔ اچانك، ميرے سامنے اك عجيب چيز نمودار هوئي ،ا وه ميرے ول نس رهئي سگي ۔ اوهدياں اكھاں دے دونوں كنارے پھٹے هوئے سگے اتے دائيں اكھ دي ايكس  ورگي  شكل سگي ۔ ايهه ابليس زخم دے نشاناں نال بھريا هويا سگا ۔ ميں چلايا، ٫٫يسوع دے نام اچ ،ميتھوں چلے جائو٬٬۔ ابليس غائب هوگيا ۔ ميں  پراتھنا جاري ركھي جدوں كوئي بلي تھوں وي پتلي اكھاں والي كوئي شے ميرے سامنے ظاهر هوئي ۔اوهدے چمگادڑ وانگر پر سگے اتے نوكيلے دانت بُري طرح باهر نوں نكلے هوئے سگے ۔ا وه ميرے ول مينوں ڈراون نوں دوڑي، پر ميں اوهنوں يسوع دے نام اچ شكست دتي۔ 


فير ،كُجھ جاني پهچاني بدروح ظاهر هوئي، اتے ميں حيران هويا كے ميں اوهنوں پهلاں كتھے ويكھيا سگا ۔ ميں جان گيا ايهه ا وه كردار سگا جيهڑا ميں كمپيوٹر دے كھيل سٹار كرافٹ اچ ويكھيا سگا ۔ايهه عورت دي بدروح ميرے ول نسي ۔ا وه مينوں گھوردي هوئي دهشت پيدا كرن دي كوشش كرن لگي ۔ دوجياں بدروحاں دے برعكس،جدوں ميں اوهناں نال يسوع دے نام دا ذكر كيتا سگا تاں ا وه نس گئي سگي ايهه بدروح عورت ايني  آساني نال ناں گئي۔ حتي كے ميرے بار بار چلاون دے بعد وي اوه ٹس تھوں مس ناں هوئي اتے ميں حقيقتاً ڈر گيا ۔ ميں منبر دي جانب پاسٹر كِم ول نسيا اتے پراتھنا جاري ركھي ۔ پاسٹر نيں ميرا هتھ پھڑيا اتے اوهنوں اُتے چُكيا ، ميرے نال پراتھنا كردياں هوياں اتے تد جا كے ا وه ابليس نسيا ۔ 

=========  اٹھواں دن  ==========  


پاسٹر كِم ، يونگ۔ڈُو:


ايهه كوئي هفته بھر هويا هووے گا جدوں اسيں مصمم ارادے نال دُعائيه ريلي شروع كيتي سگي ۔ ساڈي روحاني لڑائي شدت اختيار كرگئي اتے ساڈي جسماني آزمائش روزانه هووندي سگي ۔ اك اك كركے ، هر اك دُعا گو دي روحاني بصارت كھُلدي گئي اتے ا وه پاك روح نال معمور هووندے گئے ۔ شيطاني قوتاں نيں فير شديد دفاعي تحريك شروع كيتي ۔بوهت سارے شخصي حالات بنے، ساڈے غُصے نوں آزماونديا هوئے ۔ پهلے دن، ميري كار دا اك ٹائر هولناك طريقے نال پھٹ گيا ۔ اگلے دن ميري كار دا اگلا ٹائر پھٹ گيا ۔ ميں اِيس صورتحال نال ايناں زچ هويا۔فير وي ، ميں پرميشور نوں كوئي شكايت ناں كيتي ، بلكه اِيهدے بجائے ميں شُكر گُزاري دے دل دے نال ٫٫هيليلوياه٬٬ پُكاريا۔ اِيهدے تھوں اگلے دن گڈياں پھڑن والا ٹرك ميري كار لے گيا۔ ايهه مرے آپے تھوں باهر هوون دے نيڑے سگا ،پر ميري بيوي اتے ميري جماعت دے لوكاں نيں مينوں ياددهاني كروائي ، ٫٫پاسٹر،تينوں ايهدے اچ ثابت قدم رهنا هووے گا٬٬۔ بعد اچ ، كسے نيں ميري كار دي بريك لائيٹاں توڑ سُٹياںاتے ايهدے بعد دے دن، كسے نيں كسے نوكيلي چيز نال كار دي اك سائيڈ اُتے گهري خراشاں پا دتياں۔ 


كليسيائي عبادت اونج هي چلدي رهئي جيويں پاك روح هدايت كررهيا سگا ۔ اِوس ويلے تيكر كليسيائي بليٹن وچ موضوع كُجھ انج سگا ، ٫٫پاك روح نال معمور موسمي گھنٹه٬٬،پر ايهنوں درج ذيل نال بدل دتا گيا، ٫٫اك حقيقي پاك روح دي رهنمائي اچ عبادت٬٬۔ پرستش،پراتھنا ، واعظ اتے رسمي گلاں نوں هٹا دتا گيا اتے اسيں پاك روح اُتے انحصار كرن لگے كے ا و ه ساڈي ، پرستش، پراتھنا ، واعظ اتے مُنادي اچ راهنمائي كرے ۔واعظ وقت مُقرره تھوں بوهتي دير تيكر وي چل سكدا سگا كيوں جے ساڈے اُتے اوهنوں وقت مُقرره اُتے مُكاون دا كوئي دبائو نئيں سگا ۔

هرپراتھنا كرن والا ساڈي رات بھر دي دُعائيه نشست وچ يسوع دي موجودگي نوں محسوس كرسكدا سگا ، اِيس لئي ا وه تھكاوٹ محسوس ناں كردے سگے ، چاهے عبادت اگلي صبح  تيكر جاري رهندي ۔اسيں هميشاں مستعد رهندے ، اتے ساڈے محافظ نوں نيچا وكھاون دا كوئي وقت نئيں سگا كيوں جے ابليس بے روك ٹوك حمله كردا سگا ۔

كِم، جو ۔ ائيون:


ميں غير زبان اچ پراتھنا كررهيا سگا جدوں يسوع ايهه كهندياں هوئے ميرے اُتے ظاهر هويا۔ ٫٫جو۔ائيون، ميں تينوں پيار كردا هاں ٬٬۔ اوهنے گل جاري ركھي، ٫٫جو۔ائيون، دلجمعي نال پراتھنا كردے رهيو، اتے ميں تيرا هتھ پھڑ كے تينوں عالم اقدس اچ لے جائواں گا۔ بغير وقفے دے پراتھنا جاري ركھو۔ ميں تينوں عالم اقدس دكھائواں گا۔كيه توں سمجھ رهيا ايں؟٬٬

بعد اچ ، اوس رات، شياطين گروهاں اچ نمودار هوئے۔ اك اپنے پراں نوںچمگادڑ وانگر پھڑپھڑاوندا هوئيا ، اپنے سر اُتے دو نِكے سينگاں دے نال اتے بلي وانگر اكھاں دے نال ۔ شيطان ميرے ول اپنے وڈے كھُلے هوئے مُنه دے نال اتے اوهدے وچوں پتلي چپكن والي رطوبت كڈدے هوئياں اُڑيا۔ اكھاں [image: image6.png]


خون نال بھري هوئي سگياں ، ميں چلايا ، ٫٫يسوع دے نام اچ، ميں تينوں حُكم ديندا هاں ، اَے ناپاك اتے غليظ شيطان ،ميرے كولوں دفع هوجا٬٬۔ اِيهدے نال هي اوه غائب هوگيا ۔ كُجھ دير بعد نكياں اكھاں دے نال اك نيلے چهرے والا شيطان ميرے كول آيا ۔ ميں ڈريا هويا سگا اتے ميرے سارے بدن دے رونگھٹے كھڑے هوگئے سگے ، ميں چلايا، ٫٫يسوع دے نام اچ ، ميرے كولوں دفع هو جائو٬٬۔پر اوه شيطان ٹس تھوںمس ناں هويا۔ ايهدے بجائے اوه ميرے ول گھوردا رهيا ۔ ميں اُچي آواز اچ چيخيااتے  خوف نال بھريا هويا سگا جدوں سسٹربيك، بونگ۔نائو،جيهڑي ميرے كول بيٹھي سگي ، ميرے نال چلاون اچ شامل هوئي، ٫٫يسوع دے نام اچ ، ساڈے تھوں دفع هو جائو ٬٬صرف فير اوه نسيا ۔ 


ميں فير پراتھنا شروع كيتي جدوں اك بوهت وڈا سُرخ اژدها ميرے ول اُڑدا هويا آيا۔اوهدياں اكھاں سبز سگياں۔ لمبے ، نوكيلے سينگ  اوهدے سر وچوں نكلے هوئے سگے ۔اوهدياںناساںاچ دھواں سگا۔ اوه ميرے ول لپكيا جيويں مينوں جيوندياں نگل جاونا چاهندا هووے ۔ ميں ناں مُڑياں۔ ميں اپنے پيراں اُتے كھلوتا رهيا ، يسوع دے نام اچ غير زبان اچ پراتھنا كردا رهيا ، اتے اچانك اوه چلا گيا ۔ايهه نهايت هي تشكرانه احساس سگا ۔ ميں اِيس تجربے تھوں پهلاں يسوع نام دي قُدرت اتے شكتي نوں نئيں جان دا سگا ۔ اگلي واري اك ڈرائونا، هولناك مكار، اتے كھوپڑي نما شيطان ميرے چهرے دے سامنے آ گيا جيويں ا وه ميرا مضحكه اُڑا رهيا هووے ۔ اك واري فير ، ميں غير زبان اچ پراتھنا كيتي يسوع دا نام استعمال كردياں هوياں تاں جے اوس شيطان نوں نسا سكاں ۔

بعد اچ ، ميں صليب اُتے مصلوب يسوع دے پاروں وچار كررهيا سگا جدوں اوه ظاهر هويا، ميري حوصله افزائي كردياں هوياں اتے ايهه كهندياں هوياں ، ٫٫جو۔ائيون، بس تھوڑا جيها هور ، تھوڑا عرصه هور پراتھنا كرو٬٬۔
=========  نواں دن  ==========  


لي، هاك۔سُنگ:


شيطان دے مروجه حملے شروع هوئے۔ سُرخ اژدها جيهدے پاروں جو۔ائيون نيں مينوں دسيا ، ميرے سامنے ظاهر هويا۔اوهدي هيبت ناك جسامت ويكھ كے ميں ڈر گيا۔اوهدياں سبز اكھاں سگياں اتے سياه دھُواں اوهدياں ناساں وچوں نكل رهيا سگا ۔اوهدے دانت سينگاںوانگر  نوكيلے سگے ،اوهدے پنجے باهر نوں نكلے هوئے اتے دُم خوفناك حد تيكر لمبي سگي ۔فير وي ، ميں دليري نال پراتھنا كيتي اتے ا وه غائب هوگيا ۔ كُجھ چر بعد اك بدروح عورت چلاوندي هوئي نمودار هوئي ۔ ٫٫هي هي هي٬٬اوهدا مُنه بھيڑئے وانگر دنداںنال بھريا هويا سگا ۔ اِيهدے علاوه ميں اپنے پيچھے بوٹاں دي اُچي دھمك اچ اك فوج نوں لڑائي لئي مارچ كردياں سُنيا۔ اتے چھيتي هي اوتھے گهرے سائے سگے جيهڑے ميرے گرد سگے ۔ ابليس دي آواز اتے عسكري بوٹاں دي دھمك نيں مينوں ڈرا دتا ، پس ميں چلاونا شروع كردتا ۔ ٫٫پربھو ميري مدد كرو۔ مهرباني نال ميري مدد كرو٬٬۔ ميں پربھو نوں پُكار رهيا سگا جدوں يسوع برق روشني وچوں نمودار هويا۔ بدروحاں فوراً غائب هوگياںجيويں هي يسوع ظاهر هويا۔ يسوع نيں ميرا هتھ پھڑيا ، اتے ميں اوهدے نال گاوندا اتے رقص كردا رهيا ۔ 


بعد وچ يسوع نيں مينوں بُلايا، ٫٫ميرے پيارے هاك۔سُنگ، كيه تُوں عالم اقدس دي سير كرنا چاهندا ائے ٬٬۔جيويں هي اوهنے ميرا هتھ پھڑيا   ميرا جسم سفيد چوغے اچ ملبوس سگا ۔ ميں هوا وچ اُڑيا، اتے اسيں آسماني فرشتياں ول اُڑے جيهڑے ساڈا انتظار كررهے سگے ۔ ميں اجيهي روشني دي موجودگي اچ مناسب طور اپنا سر ُتے نئيں چُك سكدا سگا ۔ عالم اقدس اجيهے مقام دے طور بيان كيتا جاسكدا ائے جيهڑا حيرتاں نال لبريز هووے۔ ميں سمجھيا ميں سُفنا ويكھ رهيا هاں ، پر عالم اقدس زميني دُنيا تھوں قدرے مُختلف سگا ۔ سارا عالم اقدس سونے نال ڈھكيا هويا سگا ۔ كوئي وي اجيهي تھاں نئيں سگي جتھوں روشني ناں پھُٹدي هووے۔ بوهت سارے فرشتے اتے مُقدسين بڑي مصروفيت وچ سگے اتے فرشتياں نيں بڑي شادماني نال مينوں سلام كيتا۔ ميںآكھيا ، ٫٫يسوع، ميں جاننا چاهندا هاں ، آيا ميرے لئے ايتھے گھر هئے٬٬فير يسوع نيں دو فرشتياں نوںميرے نال گھليا تاں جے اوه مينوں ميرا گھر وكھاون ۔ ميرا گھر ايناں وڈا نئيں سگا ،پر ديواراں سونے دياںاٹاں دياں سگياں ۔ ميں  اك بوهت وڈا پھُلاں دا باغ ويكھيا، جيهڑا مختلف پھلاں نال بھريا هويا سگا ۔مينوں اچانك خواهش پيدا هوئي كے ميں اوهدے وچ پھراں اتے باغ وچ جھوماں۔ جدوں ميں پھُلاں دي بھيني خوشبو سُنگھي، تاں ميں شادماني نال بھر گيا اتے اُتے تھلے نيانے وانگركھيڈن لگا۔

لي، يُو۔كئيونگ:


ميں غير زبان وچ پراتھنا كررهئي سگي جدوں شيطان ميرے كول آيا۔اوهدي سجي اكھ اُتے ايكس شكل دا ٹانكياں دا نشان سگا اتے اوهدي كھبي اكھ ريكُون دي سياه اكھ دے ٹوئے وانگر سگي ۔ا وه بدروح مردوانگر وكھالي ديندي سگي اتے ميں چيخيا، ٫٫يسوع دے نام وچ  ،ميرے كولوں دفع هوجا٬٬۔ بعد اچ اوه شيطان جيهدے چمگادڑوانگر پر سگے ميرے كول آيا۔ ٫٫ميں تيري كيه خطا كيتي ائے  جيهڑا توں مينوں انج تنگ كردا ايں٬٬۔ اوهنے درخواست كيتي٫٫ويكھ ، ميں تيرے كول فير كدي نئيں آواںگا، جے كر توں صرف اك واري مينوں اپنے اندر داخل هو كے باهر آون دے ٬٬۔ميں جواب دتا، ٫٫اَے ناپاك شيطان۔ يسوع دے نام وچ ميرياں نظراں تھوں دُور هوجا٬٬۔ ايهدے نال هي اوه غائب هوگيا۔ايهدے بعد، ميں تن چار هور مختلف شياطين نال لڑائي كيتي۔فير اچانك ميں اپنے اردگرد اك ميٹھي جيهي خوشبو محسوس كيتي۔يسوع آئے اتے اوهناں نيں ميرا نام پُكاريا۔ ٫٫ميري پياري يُو۔كئيونگ،مينوں اپنا هتھ دے٬٬۔ پس، ميں اپنا هتھ ودھايا ، اتے يسوع نيں اپنے گرم اتے  گداز هتھاں نال ميرا هتھ پھڑيا ۔ ميں آكھيا ، ٫٫يسوع، ميرا كندھا بُري طرح درد كررهيا ائے ٬٬ اتے جيويں هي يسوع نيں اپنے هتھ ميرے كندھياں اُتے ركھے تاں پيڑ مُك گئي ۔ 


يسوع نيں هر اك پراتھنا كرن و الے نوں اك نام دتا۔ ايهه نهايت دلچسپ امر سگا ۔ يسوع نيں مينوں ٫٫داغاں والا چهره٬٬ آكھيا كيوں جے  ميرے چهرے اُتے بوهت سارے داغ سگے۔ جو ۔ائيون نوں ٫٫سيسيم٬٬ ياں ٫٫چھائياں والي٬٬آكھيا ، كيوں جے اوهدا چهره چھائياں نال  بھريا هويا سگا ۔

بعد اچ ، يسوع نيں مينوں تسلي دتي، اوهناں سب درداں لئي جيهڑياں ميں برداشت كيتياں يعني دوزخ وچ اپنے خاندان نوںويكھنا، ٫٫ميري پياري يُو۔كئيونگ،تُوں دوزخ اچ اپني ناني نوں ملن تھوں بعد بوهت روئي٬٬۔پربھو نيں مينوںياددهاني كرائي، ٫٫يُو، كئيونگ، جدوں ميں تينوں دوزخ دي سير لئي لے كے جاواں تاں توں اپنا هتھ كسے نوں ناں پھڑاويں،بھاويں ا وه تيري پياري ناني هي كيوں ناں هووے۔توں اوس تھاں اُتے كسے دا هتھ ناں پھڑيں٬٬۔

بعد وچ ، يسوع دوباره مينوں دوزخ دي سير نوں لے كے گيا۔ اِيس واري ، ميں اپنے مرحوم باپ اتے چھبيس ساله چھوٹے بھائي نوں ويكھيا   اوهنے زهر خواني نال خُودكشي كيتي سگي ۔ا وه دونوں ننگے سگے ۔اوهناں دياں اكھاں ميرے نال ملياں۔٫٫ميري وڈي بهن، بونگ ۔نئيو،توں ايتھے كيويں آئي؟ ايهه تھاں تيرے لئي نئيں ائے ۔وڈي بهن، پربھو كولوں پراتھنا كرو۔ چھيتي كرو اتے اوهدے كولوں درخواست كروكے ا وه مينوں ايتھوں كڈے ۔ ميري مدد كرو كے ميں هُن عالم اقدس نوں جائواں٬٬۔ اِيس رونے اتے درخواست كرن دے نال ، ميرا بھائي اُبلدے هوئے مادے دے مرتبان وچ سُٹيا گيا۔ ميں اوهنوں اُبلدياں سُن سكدي سگي ۔ 


جدوں ميں هجے نياني هي سگي تاں ميرا باپ مينوں نفرت كردا سگا اتے ايهه نفرت كئي ورياں دي وسعت اختيار كرگئي ۔ ميرے دُنياوي باپ نيں آكھيا ، ٫٫بونگ۔نئيو، جدوں ميں جيونده سگا تاں ميںبوهت سارياں بھيڑياں گلاں كيتياں جنهاں اُتے ميں هُن بوهت پشيمان هاں، ميرا اندازه ائے كے ايسے لئي ميں ايتھے هاں ۔ ميں نهايت شرمنده هاں٬٬۔ ميں يسوع نوں آكھيا ، ٫٫پربھو ، ميرا باپ ايتھے كيوں آيا؟٬٬ اوهنے جواب دتا، ٫٫تيرے باپ نيں بوهت گناه كيتے۔ا وه ميرے اُتے يقين نئيں ركھدا سگا ، بلكه اوه بلاناغه جُوائ وي كھيڈدا سگا ۔جدوں تيري ماں حامله سگي اتے اوهدے اپنے بچے نوں صحتمند اتے تندرست پيدا كرن اچ اك مهينه ره گيا سگا تاں تُهاڈے باپ نيں ا وه قيمتي جان تُهاڈي ماں دے پيٹ وچ مُكه مارن نال لئي۔ بچے نيں پيٹ اچ صدمه سهيااتے مرگيا۔تُهاڈے باپ نيں تينوں وي پهاڑ اُتے اك بچه دفناون لئي مجبور كيتا جيهڑا هجے جيونده هي سگا ۔كيه تُوں ايهه پهلاں تھوں نئيں جان دي ؟ اينے سنگين گناه كرن تھوں بعدوي، اوهنے كدي اعتراف ياں مُعافي نئيں منگي۔ ايهه دُرست ائے كے اوه ايتھے دوزخ وچ ائے ٬٬۔ يسوع دا لهجه غُصے نال بھريا هويا سگا ۔

ميں اك هور چهره ويكھيا جنوں ميں سيان دي ساں ، اتے ايهه ميري نكي بهن دي سس سگي ۔ اوهنے مينوں شديد درخواست كيتي كے جدوں ميں واپس دُنيا وچ جائواں ، تاں ا وه چاهندي ائے كے اوهدي بهو اتے اوهدا خاندان يسوع مسيح اُتے ايمان لياوے ، دلجمعي نال پراتھنا كرئيے اتے دوزخ نوں ويكھن تاں جے ا وه سب عالم اقدس نوں جاون ۔اوهنے آكھيا ، ٫٫ميں حقيقتاً  نئيں جان دي سگي كے كوئي دوزخ وي هے ياں كے ا وه كناں گرم اتے بُري حالت دا هووے گا۔ ميں كدي چرچ وچ ڈيكن دا عهده ركھدي سگي پر ميں كدي وي كليسيا وچ خدمت نئيں كيتي ۔ ميرے كول دُنيا وچ بوهت سارے بُت سگے اتے اوهناں نيں مينوں بدعنوان كيتا۔ايس لئي ميں ايتھے هاں ، ميںايهدے اُتے بوهت پشيمان هاں٬٬، اوه چلائي۔ فير اوه گرم مادے وچ اونج هي سُٹ دتي گئي ۔ ميں بوهت خوفزده اتے اُداس سگي ۔ ميں اوهنوں هور برداشت نئيں كرسكدي سگي ۔ ميرا چهره اتھروواں نال بھريا هويا سگا اتے سڑن دي بُو نيں ميرا سانس لينا دُوبھر كردتا۔ يسوع وي اتھرو بهاوندا رهيا ۔پربھو  ميرے لئي اك اهم سبق لئے هوئے سگے : ٫٫توں صرف اك واري عالم اقدس گئي ايں، اتے ا وه وي جدوں توں جسماني طورهجے جيوندي سگي ٬٬ ۔ ميں كُجھ نئيں كر سكدي سگي سوائے اوهناں نوں دُكھ اُٹھاوندياں هوئے ويكھن دے۔ دوزخ دي اگ دا موازناں اسيں اپني طبعي دُنيا دي اگ نال نئيں كرسكدے۔ 


لي، يُو۔كئيونگ: 

صُبح ساڑھے ست وجے تيكر پراتھنا كرن تھوں بعد ميں گھر پهنچي، اِيس اُميد نال كے كُجھ آرام كرپائواں گي،جدوں ميں اپنے كمرے وچ كسے دي موجودگي محسوس كيتي ، ميں اپنياں اكھاں كھولياں پر ميں كجھ ناںويكھ پائي۔جدوں ميں فير اكھاں بند كيتياں ۔ يسوع ميرے كول بيٹھا هويا سگا۔ اچانك ميرے اُتے اك خوف طاري هوگيا اتے ميرے جسم دے رونگھٹے كھڑے هوگئے۔ ميں دليري نال غير زبان وچ پراتھنا كيتي ۔ اچانك، اوه شخص جنوں ميں يسوع تصور كيتا سگا اك سياه شيطان وچ تبديل هوگيااتے اوهدياںگهرياں نيلياں اكھاں سگياں ۔ شيطان نيں اپنياں اكھاں جھپكائياں اتے اپنے اُٹھے هوئے هتھاں نال اوهنے دُعائے رباني پڑھن دي كوشش كيتي۔فير ا وه چلايا، ٫٫سب شياطين اُٹھ كھڑے هوون٬٬۔ ميں ڈري هوئي سگي ۔ حُكم ديون والي آواز نال ميں چلائي، ٫٫اَے شيطان، يسوع دے نام وچ ،ميرے تھوں نس جا٬٬۔ شيطان فوراً غائب هوگيا۔ 


=========  دسواں دن  ==========  

كِم،  جُو۔ائيون:


جدوں ميں زور نال غير زبان اچ پراتھنا كررهئي سگي تاں اك سُرخ اژدها ميرے سامنے نمودار هويا۔ اوه اچانك رُكيا اتے ميرے ول ودھيا ۔ اژدهے دي آوازكسے ڈرائونے مگر مچھ ورگي سگي اتے اوهدے پنجے موٹے اتے نوكيلے سگے ، اتے اوهنے اپنے پنجے ميرے ول گاڑدياں هوياں مينوں ڈراون دي كوشش كيتي ۔ حقارت اتے نفرت بھرا دھُواں اوهدياں ناساں وچوں نكل رهيا سگا ۔٫٫شيطان، اَے ناپاك وجود، يسوع دے نام اچ ميرے تھوں دُور هوجا٬٬۔ ميں كسے پاگل عورت وانگر چلا رهئي سگي ۔اژدها، فير بھائي هاك۔سُنگ ول لپكيا۔ اوه وي ميرے وانگر چلايا، ٫٫شيطان، يسوع نام اچ ميتھوں دُور هوجا٬٬۔ جلد هي ، اژدها، ميرے ول آيا اتے سياه اژدهے وچ تبديل هوگيا۔ مكار هنسي دے نال ، اژدها بولن لگا۔ ٫٫پراتھنا ناں كر،جدوں پراتھنا كردي ايں تاں اپنياں اكھاں كيوں نئيں كھولديں؟جے كر ايهه گل ائے تاں فير اپنياں اكھاں كھول۔توں پراتھنا كرن دے دوران اپنياں اكھاں كيوں نئيں كھولدي ؟ايس لمحے اپنياں اكھاں كھول۔توں ايني شدت نال اج كيوں پراتھنا كررهئي ائے ٬٬۔ اوهنے پراتھنا وچ ميري توجه نوں توڑن دي كوشش كيتي ۔ ميں فير چلائي، ٫٫بھيانك شيطان، يسوع نام اچ ميتھوں دُور هوجا٬٬۔ بحرحال، اژدها ايني آساني نال نئيں گيا۔ ايس لئي ، مينوں يسوع نام اُتے هور بوهتا زور ديونا پئيا ۔ يسوع نام دي چيخ و پُكار دے نال ، اژدها اك واري فير اپنے دانت پيسدے هوئے شيطاني، پھاڑن والي اكھاں نال لپكيا، اتے فير نس گيا۔ 

چھيتي هي اك هور بدروح ميرے ول جھلكي اتے ميرے ول ودھن لگي۔ ميں جان ليا كے ايهه بوهت سارياں كورين ڈرائوني فلماں اتے ٹي وي اُتے ويكھي جاون والي بدروح عورت ائے ۔ ميں خوف ذده هوگئي،پر ميں جانكاري ركھدي سگي جے كر ميں اپنے خوف دا اظهار كيتا تاں ايهه اوهنوں حمله كرن لئي حوصله ديوے گا۔اپني پوري شكتي دے نال ، ميں كوشش كيتي كے اپنے خوف دا اظهار ناں كراں، جدوں ميںپراتھنا نال بدروح دا مُقابله كررهئي سگي ۔ اِوس وجود دا مقصد لوكاں نوں ڈرا كے موت دے گھاٹ پهنچاونا سگا ۔ اوهدے مُنه وچوں خون وگ رهيا سگا ، اتے اوهدے بال اُلجھے هوئے اتے بے ترتيب سگے ۔ اوهنے اك ناپاك آواز نال ڈرائونا قهقهه لگايا۔ميں اپني پوري شكتي نال چلائي، ٫٫يسوع دے نام اچ ميتھوں دُور هو جا٬٬ اتے ا وه غائب هوگئي۔ 


بعد اچ پربھو يسوع ميرے سامنے ظاهر هويا۔ بحرحال، اِيس واري ميں محسوس كيتا كے كُجھ غلط سگا ۔ ميں بے چيني محسوس كيتي اتے خوف محسوس كيتا جدوں پربھو نوں ويكھيا ۔مينوں اپنے پاسٹر دي گل يادسگي كے احتياط برتنا كيوں جے ابليس وي نور دے فرشتے وانگر ظاهر هو سكدا ائے ۔ مينوں دسيا گيا سگا جے كر ميں جان ناں سكاں تاں غير زبان اچ پراتھنا كراں ياں كلام مُقدس بيان كردے هوئے فرشتے نوں آزمائواں۔ ميں اِيس يسوع نوں غير زبان وچ پراتھنا كرن نال آزماون دي كوشش كيتي۔ جيهڑے لمحے ميں غير زبان وچ پراتھنا كيتي ، جيهڑا پربھو دے چهرے دے طور ظاهر هويا سگا ، اوهدا چهره وگڑنا شروع هوگيا اتے اوه سياه هوگيا۔ ابليس ميرے كول يسوع دے بهروپ وچ آيا سگا ۔ ابليس دياں اكھاں چاروں سمتاں وچ گھمن لگياں اتے ميرے تھوں غير مركوز ناں هوياں كيوں جے ا وه پراتھنا تھوں ميري توجه هٹاونا چاهندا سگا ۔ 

سسٹر بائيك، بونگ۔نائو:


اج، ميں غير زبان وچ پراتھنا كررهئي سگي ، تاں پربھو يسوع ميرے كول آيا۔ ميں چلائي، ٫٫پربھو، پربھو٬٬۔ يسوع بولے اتے آكھيا ، ٫٫روئو مت۔ ميںتينوں عالم اقدس اُتے ليجاون لئي آيا هاں۔ ميرے نال آئو٬٬۔پربھو دے چهرے اُتے رحم سگا جدوں اوهنے ميرا هتھ پھڑيا ۔ جدوں كدي وي ميں عالم اقدس دي سيرنوں گئي ميں اوهناں سارياں بھيداں اُتے حيران هووندي سگي جيهڑے لامحدود اتے ابدي نيں۔ ميں انوكھے نظارياں اُتے حيران هووندي هاں ۔ ميں محسوس كردي هاں كے سارے عالم اقدس نوں ويكھن اتے تجربه كرن لئي شايد هميشاں تيكر دا ويله لگے۔ يسوع نيں مينوں آكھيا كے جائو اتے عالم اقدس دے چرچ دا مشاهده كرو۔جيويں هي اسيں اوتھے پهنچے تاں ميں اك مهيب عمارت نوں ويكھ كے ششدر ره گئي۔ ميں چلائي، ٫٫واه٬٬، ميں عالمِ مدهوشي وچ سگي ۔ا وه ايني وڈي سگي ،ا وه انج لگدي سگي جيويں آسمان نوں چھو رهئي هووے ۔

بعد وچ ، جدوں اسيں عالم اقدس دي سير كررهئے سگے ، يسوع نيں آكھيا، ٫٫بونگ۔نائو، آئو عالم اقدس دے بُلند ترين مُقام دي سير كرئيے ٬٬۔ جدوں اسيں اُچيائي اُتے گئے تاں ميں عالم اقدس دے بوهت سارے مختلف مقامات نوں ويكھ سكدي سگي ۔ميں بوهت سارے فرشتے ويكھے اتے بوهت سارے مختلف قسم دے پھولاں دے نال اك مهيب باغ وي ۔ايهه ميرے لئي ناممكن سگا كے ميں مختلف قسم دے پھلاں اتے پودياں سب نوںگِن سكاں جيهڑے ميں ويكھے۔ ميں اك صاف و شفاف لامتناهي سُمندر نوں ويكھ سكدي سگي ۔ اوتھے پاني اُتے بوهت سارے خوبصورت بحري جهاز تير رهئے سگے ۔

بعد وچ، ميں واپس دُنيا وچ آ گئي، حتي كے ميں ابھي ابھي عالم اقدس دي سير كركے آئي سگي ، مينوں فير دوزخ وچ اپنے بھائي اتے والدين دي ياد آئي۔ ميں كئي گھنٹياں تيكر روئي اتے ميں نئيں جان دي سگي كے كيه كراں۔ جلد هي پندره فرشتياں دا گروه  ميرے اُتے ظاهر هويا۔ ٫٫پربھو  نيںسانوں حُكم دتا ائے كے دُنيا وچ جائو اتے سسٹر بائيك، بونگ۔نائو نوں تسلي دئيو۔اِيس لئي اسيں ايتھے آئے هاں٬٬۔اوهناں نيں ميرے گرد دائره بنايااتے ميرے نال تسلي ديون والے الفاظ نال مُنادي كرن لگے۔ جلد هي ميں پرسكون هوگئي، اتے ميرے آنسو پونچھے گئے۔

بعد وچ ، جدوں ميں پراتھنا جاري ركھي، اچانك ميں عالم اقدس نوں كھُلے هوئے ويكھيا اتے پرميشور پتا اپنے آسماني تخت اُتے بيٹھا سگا ۔ا وه بوليا اتے اوهنے مينوں رونا ختم كرن نوں آكھيا ۔ پوتر آتما آيا اتے اوهنے ميرے نال سرگوشي كيتي٫٫ميں تينوں اتے سسٹر كينگ، هُئيون ۔جا  نوں شفا اتے پوتر آتما دي بخشش دُيواں گا۔ تاهم تُسي اوهدي تلاش كرو٬٬جدوں يسوع باپ دے كول كھڑاسگا ، اوهنے مينوں آكھيا ، ٫٫بونگ۔ نائو، جدوں تُسي پراتھنا دے دوران كمزور اتے تھك جائو گي تاں ميں تُهانوںپوتر آتما نال مسح كراں گا٬٬۔ 


كُجھ دير بعد، يسوع سخت الفاظ وچ بولنا شروع هوگئے، يسوع نيں آكھيا كے كليسياواں [image: image11.jpg]


اتے خُدام اوهدي بے فائده عبادت كررهئے نيں۔ اوه انساناں دي روايات اتے كماں دي پيروي كردے نيں۔ اوهناں دياں عبادتاں مختصر اتے پيغام تھوں عاري نيں پرستش اتے عبادت دے دورانئے وچ طوالت ناقابل قبول هو گئي ائے۔ اوه ايهدي زياده فكر ركھدے نيں كے ايهه كدوں مُكے گي ۔ تبليغ دا دورانيه گھٹ كردتا گيا ائے۔ يسوع اپني پريشاني دا اظهار كررهيا سگا ۔ عام طور اُتے عبادتاں اك گھنٹے اُتے محيط هووندياں نيں تا هم بوهت سارياں عبادتاں اك گھنٹے تھوں وي گھٹ دياں هوگئياں نيں ۔ا وه مُكاون دي جلدي وچ هووندے نيں ۔ يسوع مُنادي كرن والياں دے بدناں وچ ظاهر هوونا چاهندا ائے پر پاسٹرصاحبان اوهدي منادي جسم وچ كردے نيں ناں كے روح وچ ۔ اوه وقت دي انتظام كاري پاروںزياده فكرمند هووندے نيں بجائے روح وچ مُنادي كرن دے۔ عبادت اتے خدمت اُتے گھٹ وقت صرف كرن دے كارن ،بوهت سارے مُنادي كرن والے اپنا فارغ وقت ، ذاتي استعمال وچ لياوندے نيں جيويں كے كھانا پينا، جماعت دے نال سيريں كرنا اتے دوجے معمولي كماں وچ وقت دا ضياع كرنا۔كُجھ پاسٹر صاحبان پُركشش سسٹروں دے فريب اتے توجه دے طالب بن جاوندے نيں اتے اوهناں دي خُوبصورتي اُتے زياده مركوز رهندے نيں ۔ اِيهدے علاوه كُجھ پاسٹر صاحبان اپني جماعت دے نال مساوي برتائو نئيں كردے ۔امير اركان نوںاوهناں تھوں زياده وقت اتے توجه دتي جاوندي ائے به نسبت اوهناں دے جنهاں دے كول گھٹ دولت هووندي ائے ۔ اِيس قسم دے پاسٹر پرميشور دے جلال لئي پراتھنا وچ مناسب وقت نئيں گُزاردے، بلكه اوه معمولي طريقے نال پراتھنا كردے نيں جيهڑي ساڈے پربھو لئي ناكامي اتے حوصله شكني دا باعث هووندي ائے ۔ پيغامات پوتر آتما دي هدايات نال نئيں هووندے ۔ايهه پيغامات پاسٹر دے علم اتے اوهناں دے بدن دي قوت تھوں هووندے نيں ۔ا وه پيغامات جيهڑے پوتر آتما دي هدايت نال نئيں هووندے ا وه مختصر اتے بے فائده منادي هووندي ائے ۔ منادي كرن والے چُن دے نيں كے اوه پوتر آتما دي راهنمائي ناں پاون بلكه جماعت دي رضا۔ يسوع چاهندا ائے كے ا وه پاسٹر صاحبان نوں پرميشور د ے جلال لئي اوهناں نوں شكتي نال مسح كرے اتے استعمال كرے۔ بحرحال، منادي كرن والياں نيں اپني مرضي نال پربھو دے مسح نوں ڈھونڈنا چھڈ دتا ائے۔ هُن اوهناں دا جسماني ذهن اوهناں دے روح اُتے حكمراني كردا ائے ۔بوهت سارے منادي كرن والے پرميشور دے دل اتے ارادياں نوں محسوس نئيں كرسكدے ۔پرميشور بوهت زياده اُداس ائے ۔جدوں چرچ دي تعمير ياں وسعت كيتي جاوندي ائے تاں كُجھ منادي كرن والے ايهه اپنے جلال اتے فخر لئي كردے نيں ۔اوهناں دے دلاں وچ عمارت خُود اُوهناں دے لئي اك  مددگار هووندي ائے ۔ اِيس قسم دے پاسٹرپراتھنا وچ بوهت گھٹ وقت گُزاردے نيںاتے ا وه دُنيا دي ماده پرستي وچ گھرے هووندے نيں ۔ 


جدوں پربھو مينوں ايهه دس رهيا سگا ، ميں اوهدے چهرے اُتے دُكھ دا اظهار ويكھيا۔ حالانكه بوهت سارے منادي كرن والے اپني مخصوص عمارتاں اُتے فخر كردے هوون گے ، عالم اقدس اوهناں نوں معمولي گردان دا ائے ۔ آسماني رسته دُنيا تھوں بوهت بُلند ائے ؛ كوئي دُنيا وچ جنوں اهم سمجھدا ائے ا وه عالم اقدس اُتے عارضي ائے۔ يسوع نيں مينوں دسيا ، ٫٫سب پاسٹر شرير نئيں نيں ؛ تا هم نافرماناں دي تربيت هووے گي۔جے كر ا وه توبه نئيں كرن گے تاں ا وه دوزخ وچ سُٹے جاون گے۔ دوزخ وچ اوهناں نوں اذيت دتي جاوے گي اتے تھوڑي مُدت وچ ، ميں تُهانوں اوتھے لے جائواں گا  جتھے تُسي اوهناں نوں ويكھو گے جيهڑے اوهناں تھوں پهلاں جا چُكے نيں٬٬۔ 


بعد وچ اوس دن، مينوں كُجھ سمجھن لئي پربھو دي ضرورت پئي ۔كُجھ ايماندار، جيهڑے كافي برساں تھوں مسيحي سگے ،اوهناں نيں مينوں دسيا كے جدوں كوئي مردا ائے تاں ا وه دوزخ ياں عالم اقدس وچ جاوندا ائے ۔ا وه دعويٰ كردے سگے كے كوئي شخص اوس ويلے دوزخ ياں عالم اقدس وچ نئيں جا سكدا جدوں اوه هجے جيونده هووے ۔ا وه كهندے سگے كے ايهه بكواس سگا ۔ا وه كهندے سگے كے ميري كليسيا نوں مذهبي تعليم اتے اعتقاد اُتے كوئي مسئله سگا ۔ا وه ساڈي دُعائيه مجلساں اتے اوهدي طوالت دا تمسخر اُڑاوندے سگے ۔ا وه ايهه وي كهندے سگے كے پاسٹر كِم اتے اوهدي كليسيا بدعت هووے گي۔ پس ميں پراتھنا كيتي، ٫٫مهربان پربھو ،كيه ساڈي كليسيا واقعي بدعت ائے؟ ميرے خاندان دا كيه  بنے گا؟٬٬پربھو نيں آكھيا ، ٫٫بدعت كيه هووندا ائے ؟لوگ اپنے تفرقات، مسلكاں اتے مذهبي تعليمات دي بنا اُتے اك دوجے اُتے تنقيد كررهئے نيں اتے عدالت كررهئے نيں ۔ا وه پاپ كررهئے نيں ۔ بحرحال، ميں تُهاڈي كليسيا تھوں بوهت خُوش هاں ۔تُسي اتے تُهاڈي كليسيا دے اركان رات بھر بغير وقفے دے پراتھنا كردے نيں ۔ا وه جيهڑے تُهانوں اذيت ديندے نيں اتے بدعت كهندے نيں ، جانن گے كے ميں زنده هاں اتے ميں پربھو هاں۔تُسي بيماراں نوں شفا ديون دي بخشش پائي ائے اتے بدروحاں وي كڈ سكدے ائو ۔تُسي پوتر آتما دي  هدايت وچ زندگي گُزاردے ائو٬٬۔ يسوع نيں گل جاري ركھدياں هوياں آكھيا ، ٫٫اوه لوكي اك دوجے دي عدالت كردے نيں اتے تنقيد كردے نيں اوهناں دي هولناك عدالت هووے گي۔اوهناں نوں تُهانوں گمراه مت كرن دئيو ۔ ميں تُهاڈي پراتھنا تھوں بوهت متاثر هاں۔ گھبرائو  نئيں۔ ميں تُهاڈي اتے تُهاڈي كليسيا دي حفاظت كراں گا۔ حالانكه ايهه ميري خواهش ائے كے ميں اپنے آپ نوں اپنے سب لوكاں اُتے ظاهر كراںاتے اوهناں نوں روحاني نعمتاں بخشاں پر اوه مينوں ڈھونڈدے نئيں۔بوهت سارے ميري مرضي موافق پراتھنا نئيں  كردے٬٬۔ ميں اوهدے كولوں پُچھيا ، ٫٫يسوع ساڈي كليسيا دا كيه بنے گا٬٬۔ يسوع نيں آكھيا ، ٫٫تُسي پوتر آتماں تھوں معمور هوون والے خوش نصيب ائو اتے ايني چھيتي غير زباناں دي نعمت پاون والے ائو۔ جماعت مقدس اگ محسوس كرے گي اتے پاوے گي٬٬۔

طويل عبادتاں دے دوران پاسٹر كِم نيں پاك روح دے مسح دي قوت نال بھرپور منادي كيتي۔كُجھ سمجھدے هوون گے كے اسيں طويل عبادتاں دے دوران اُونگھدے هوواں گے، تا هم موثر منادي، تمجيد، ستائش، اتے پرستش سب اينے جذبے نال كيتي جاوندي سگي كے اسيں  توانائي نال بھرپور سگے اتے ساري رات اگلے دن تيكر جاري ركھ سكدے سگے ۔اك دن ساڈے پاسٹر نيں ايني قطعيت نال منادي كيتي كے  اوهدا چهره سُرخ هوگيا۔ واعظ دے دوران ، جيهڑا ايناں جاندار سگا ، ميں نيںپرميشور دے جلالي تخت دي رويا ويكھي ۔ پرميشور پتا مسح كرن والا تيل انڈيل رهيا سگا ۔انج لگدا سگا كے پوتر آتماں پاسٹر نوں اگ نال مسح كررهيا سگا ۔منادي هور زياده دلكش اتے جاندار هوگئي۔ ميںپربھو يسوع نوں شادماني نال مسكراوندے تكيا ۔پربھو نيں اك فرشتے نوں آكھيا كے اوه دلجمعي نال عبادت دے واقعات دا اندراج كرے ۔ فرشتے نيں حُكم منيا اتے فرمانبرداري كيتي ۔ 


ميں يسوع كولوں اك هور عالمگير كليسيا دے پاروں ،جنهاں دياں بوهت سارياں برانچاں سگياں حتي كے كوريا وچ وي ۔ كُجھ كهندے نيں كے اوهناں دے اركان اپني تاريخ اتے روايات دے كارن عظيم نيں ۔ ٫٫كيه اوه ساڈي طرآں ايماندار نيں؟٬٬ ميں يسوع كولوں پُچھيا ۔ يسوع نيں جواب دتا، ٫٫جے كر اوه ميرے اُتے ايمان ركھدے نيں تاں ا وه نجات پاون گے۔پر ا وه كليسيا پرميشور دے كلام دا دُنيا نال بياه كرن نال تحقير كردے نيں٬٬۔

جدوں اسيں رويا وچ اوس مخصوص كليسيا دي گل كررهئے سگے تاں مينوں بدروحوں دا بادشاه وكھالي دتا ۔ايهه ناپاك شيطان اوس مخصوص كليسيا دے نال اپنے منصوبے دے كارن پريشان، گھبرايا هويا اتے خائف وكھالي ديندا سگا ۔ يسوع نيں آكھيا ، ٫٫بوهت سارے پرميشور دے لوكي ابليس اتے [image: image12.png]


بدروحاں تھوں لاعلم هووندے نيں ۔ ميرے لوكي وفاداري نال اپنے دُشمن نوں گھٹ توجه ديندياں جندڑي گُزاردے نيں، تا هم ابليس تُهاڈے كم وچ رُكاوٹ پاون دي كوشش كريگا۔ وڈا حوصله ركھنا٬٬۔ 


بعد اچ ، جدوں ميں پاسٹر دے كول پراتھنا كررهئي سگي ، اك وڈا اژدها نمودار هويا۔پسو سامنے والے دروازے تھوں داخل هويا۔ اوه آسمان وانگر بُلند لگدا سگا ۔ حيوان دا مُكمل غصے والا انداز سگا ۔ا وه اپنے نك نوں بل ديندا رهيا ۔ اژدها بوليا، ٫٫ميں تُهاڈے بدن دے اندر داخل هوونا چاهندا هاں ۔تُهاڈي همت كيويں هوئي كے مينوں چيلنج كرو  ميں دوزخ دا بادشاه هاں  دوزخ وچ سب خوف نال ميري تابعداري كردے نيں۔تُسي اپنے آپ نوں كيه سمجھدے ائو ؟تُسي كُجھ وي نئيں ائو ۔تُهانوں كوئي حق نئيں كے ميري شناخت ظاهر كرو۔آها، ميں هُن جانكاري ركھدا هاں كے تُسي كون ائو ۔ ميرے اك ماتحت نيںهُنيں مينوں تُهاڈے پاروں دسيا ائے ۔ايس تھوں پهلاں ميںاوس ماتحت نوں حُكم دتا سگا كے   بوهت سارے لوكاں نوں دوزخ ول ليجاوے ۔ تا هم اوه ناكام واپس آيا۔جدوں ميں اوهنوں پُچھيا كے ا وه كيوں ناكام هويا ائے تاں اوهنے آكھيا ، ٫اَے ميرے بادشاه، تُسي خُود جا كے ويكھ لئيو ايهه ايناں اوكھا كيوں ائے۔ ميں سمجھيا كے ميں آساني نال لوكاں نوں خُود كُشي اُتے مجبور كرلواں گا۔ تا هم، مسحياں دي پراتھنا بوهت شكتي والي ائے ٬،ايهه تُوں كيه كهه رهيا ايں ؟٬ ميں ماتحت نوں ڈانٹيا۔ مينوں ماتحت دے دعوےٰ دي تصديق كرناں سگي ۔ايهه درست سگا ،ايهه تقريباً ناممكن سگا كے اوهناں پراتھناواں دا مقابله كيتا جاوے٬٬۔ حالانكه اژدها نيں سانوں ڈانٹيا اتے دھمكايا،اسيں محفوظ سگے كيوں جے يسوع نيں ساڈي حفاظت كيتي ۔ اژدها گندي زبان استعمال كردے هوئے چلايا ٫٫ميري راه وچ  رُكاوٹ حائل كيتي گئي٬٬يسوع نيں پسو نوں جواب دتا، ٫٫تُوں اپنے آپ نوں كتھے سمجھدا هاں كے هيں ؟ بدتميزي اتے غُصه ناں كر۔ خبردار جے كر توں پربھو دي كليسيا دے اك فرد نوں وي چھُويا، تاں تينوں سزا ملے گي اتے ميرا باپ تينوں مارے گا٬٬۔پسو پريشاني وچ سگا اتے ا وه فير اچانك غائب هوگيا ۔ يسوع نيں آكھيا ، ٫٫دوزخ وچ اوس اژدهے نيں تينوں بدروحاں دے بادشاه هوون دے ناطے دھوكه ديون دي كوشش كيتي ۔ايهه اوس خاص حيوان دا پهلا ظاهر هوونا ائے ۔اوهنے هميشاں دُنيا وچ اپنے ماتحتاں نوں بھيجيا ائے تاں جے اوهدا كم كرن ۔ بغير وقفے دے دلجمعي نال پراتھنا كرو۔ هميشاں خبردار رهنا اتے گھبرائو مت، كيوں جے تثليثي پرميشور هميشاں تهاڈي حفاظت كرے گا ۔ 


پاسٹر كِم ، يونگ۔ڈُو:


ايهه منگل سگا اتے باهر منفي پندره درجے سرد هوائواں دے كارن كهر جمي هوئي سگي ۔ موسمي صورتحال دے باوجود چار اركان منادي كرن لئي گئے ۔ پر اوهناں نيں انج كرن تھوں پهلاں ، اوهناں نيں اپنے آپ نوں پوتر آتماں دي شكتي اتے پراتھنا دے وسيله نال دلجمعي نال تيار كيتا۔ پربھو نيں اوهناں نوں مقدس اگ نال مسح كيتا۔ چاراں نيں هور زياده موثر طريقے اتے كاميابي نال منادي كرن لئي اك كھيل دے منصوبه اُتے گل بات كيتي ۔ا وه جان دے سگے كے پربھو دا كم تھكاوٹ نوں بالائے طاق ركھدے هوئے كرن نال كيهڑا انعام ااوهناں دا انتظار كررهيا ائے ۔ا وه سب دير نال واپس آئے اتے شادماني نال بھرے هوئے سگے ۔ ٫٫پاسٹر، سانوں اندازه نئيں سگا كے منادي كرنا ايناں لطف اندوز اتے مزے دا هووے گا٬٬، اوهناں نيں آكھيا ۔
=========  گيارهواں دن  ==========  


كِم،  جُو۔ائيون:


جدوں ميں سنجيدگي نال پراتھنا كررهئي سگي تاں اك برق روشني ميرے سامنے ظاهر هوئي اتے اوس روشني دے سامنے يسوع كھڑا سگا۔ ٫٫جُو۔ائيون، ميں تينوں پيار كردا [image: image13.png]


هاں۔ باقاعدگي نال پراتھنا كرو، دلجمعي نال پراتھنا كرو، اتے اپنے پورے دل نال پراتھنا كرو۔ رُكنا نئيں ٬٬ ۔ ميں حرارت محسوس كيتي اتے ميں يسوع نوں هور واضح طريقے نال ويكھ سكدي سگي ۔فير ميں جانكاري ركھدي سگي كے كيوں يسوع نيں مينوں اپنے هتھ اُتے كرن نوں آكھيا سگا ۔ ميں يسوع نوں هور واضح ويكھ سكدي سگي جدوں ميں انج كيتا ۔ ميں اوهنوں دسيا ، ٫٫واه، ميںتُهانوں هور واضح ويكھ سكدي هاں ،پربھو ، ميں ايهه پسند كردي هاں، يسوع شُكريه ٬٬۔ ميں چنگا محسوس كررهئي سگي پس ميں كُجھ دير لئي رُكي تاں جے اپني خُوشي نال لُطف اندوز هوسكاں۔اوسے ويلے اك بدروح نمودار هوئي۔ اوه  هنيرے تھوں وي زياده سياه سگي ۔ ميں اوهنوں يسوع دے نام وچ نسايا ، اتے فير غير زبان وچ پراتھنا جاري ركھي۔ 


لي، يُو ۔ كئيونگ:


جدوں ميں غير زبان وچ پراتھنا كررهيا سگا تاں اك لمبي بھوئوں والي بدروح ظاهر هوئي۔ا وه رو رهئي سگي اتے التجا كررهئي سگي كے اوهدي سُناں جو اوه كهنا چاهندي سگي ۔ ٫٫بوهت سردي ائے اتے مينوں بوهت ٹھنڈ لگ رهئي ائے ۔كيه كوئي طريقه ائے كے تُسي مينوں ايس سردي تھوں بچا سكو؟٬٬۔ميں جواب دتا ، ٫٫اَے ناپاك بدروح، يسوع دے نام وچ ميتھوں چلي جا٬٬۔ 


سسٹر بائيك ، بونگ ۔ نائو:

[image: image14.jpg]



اج يسوع مينوں عالم اقدس نوں لے كے گئے ۔ كوئي انساني شبداں وچ عالم اقدس دے نظارے نوں بيان نئيں كرسكدا ۔اسيں باپ دے تخت دے سامنے سگے ۔باپ دا جلال اتے شان وشوكت ايناں عظيم سگا كے ميں اپنا سر ناں چُك سكي۔ ميں اوهدے سامنے جھُك گئي۔ باپ دي خوشبو ناقابل بيان سگي ۔اوهدي شان و شوكت عظمت تھوں بالا تر سگي ۔ ميں باپ دي اك جھلك ويكھن لئي سر چُكن دي كوشش كيتي،پر نُور دي خالص چمك نيں مينوں اجيها كرن تھوں باز ركھيا۔ خُدا باپ نُور ائے ۔ فاني ذهن اوهدے جاه و جلال دا تعين ياں اندازه نئيں كرسكدا۔پرميشور پتا دي وسعت انج نماياں سگي حالانكه اوه آسمان دي ساري گهرائياں اتے اُچياياں نوں ڈھانكے هوئے سگا ۔ اوهدا تخت انج سگا جيويں ا وه مشرق تھوں مغرب تيكر آسمان دي انتها نوں ڈھانپے هوئے سگا ۔انج لگدا سگا كے بدلاں دا اك هجوم اوهدے تخت دے گردسگا  ۔ سورج تھوں زياده چمكدار نور تھلے ورس رهيا سگا ۔ ميں اپنے آپ نوں مٹي دا داغ محسوس كررهئي سگي جدوں ميںپرميشور دے سامنے كھڑي سگي  ۔ 


بعد وچ جدوںميں عالم اقدس تھوں واپس آ رهئي سگ تاں اك فرشته مينوں زمين تيكر چھڈن آيا۔ پر جدوں اسيں دُنيا وچ واپس جا رهئے سگے تاں بدروحاں دے ايك غول نيں ساڈا پچھا كيتا ۔ بدروحاں بوهت بدصُورت اتے خوفناك سگياں ۔ اك اژدها سگا ، اك هور سپ سگا ، اك هور دا مينڈك دا سر سگا اتے اك دا انساني سر سگا ۔ا وه قهقهے لگا رهئي سگياں جدوں ساڈا پچھا كر رهياں سگياں ۔ميں فرشتے نوں آكھيا ، ٫٫كيه اسيں هور تيز جاسكدے هاں ٬٬۔ بدروحاں پهلے هي ساڈے تھوں اگے سگياںاتے ساڈا چرچ واپس جاون دا رسته روك رهياں سگياں  ۔ ديگر بدروحاں ساڈے پچھے سگياں اتے حمله كرنے هي والياں سگياں ۔ فرشته چلايا، ٫٫پربھو ، مهرباني نال هُن آ جائو٬٬۔ جيويں هي فرشته چلايا، پربھو ساڈے سامنے آ كھڑا هُويا۔ اك طاقتور اتے تحكمانه آواز نال اوهنے بدروحاں نوں ڈانٹيا: ٫٫تُهاڈي همت كيويں هوئي كے ميرے بچياں اُتے حمله كرن دي كوشش كرو،هُنے چلياں جائو ٬٬ اك سيكنڈ دے اندر هي ، بدروح غائب هوگئي ۔

=========  بارهواں دن  ==========  


سسٹر بائيك،  بونگ ۔ نائو:


ميں غير زباناں وچ پراتھنا كررهئي سگي اتے كوئي تيس منٹ پراتھنا وچ گُزارن اُتے ميں پنج فرشتے اپنے ول اُڑدے هوئے آوندے [image: image15.png]


ويكھے۔ ميں فرشتياں نوں آزماون دا فيصله كيتا تاں جے جان سكاں كے ا وه فرشتے نيں اتے ناں كے بدروحاں۔ ميں غير زبان وچ پراتھنا جاري ركھي ۔ ميںاوهناں دے چهرياں اُتے دوستانه مُسكراهٹ ويكھي اتے فرشتياں نيں اپنے آپ نوں دوستاں دے طور پيش كيتا جدوں ميں غير زبان وچ پراتھنا جاري ركھي ۔ ميں تصور كيتا كے ميري دلجمعي نال پراتھنافرشتياں دي دوستاں دے طور تصديق كرے گي۔ تاهم، تھوڑي هي دير بعد اوهناں دے سفيد لبادے سياه وچ تبديل هوگئے اتے اوهناں دے فرشتانه پر غائب هو گئے ۔جدوں ا وه حركت كردے سگے تاں اوهناں دے جسم پيچ و تاب اتے بل كھاوندے سگے ۔ ميں زور و شور نال غير زبان وچ پراتھنا جاري ركھي اتے ا وه فرش اُتے ڈگنا شروع هوگئے۔ حقيقتاً ، غير زباناں وچ پراتھنا كرن دي رُوحاني نعمت عظيم اتے شكتي نال بھرپور هووندي ائے ۔ جلد هي ا وه اوهناں بھوتاں وانگر وكھالي ديون لگے جيهڑے ميں فلماں وچ ويكھے سگے ۔اوتھے كئي هيبت ناك وكھالي ديون والي مخلوقات سگياں جيهڑياں اينياں ڈرائوني سگياں۔ ميں اوهناں سبھاں نوں اك اك كركے يسوع دے نام اچ نسا دتا ا وه سب نس گئے ۔ ميں جدوں بدروحاں نوں كڈ رهئي سگي تاں اك يسوع دے روپ وچ آيا اتے آكھيا ، ٫٫بونگ۔نائو، ميں تيرا پربھو هاں ،ميرے اُتے بھروسه كرو ٬٬۔تا هم اوهدي آواز تيز سگي اتے اوهدا رويه عجيب سگا ۔ جدوں كدي وي پهلاں يسوع ميرے كول آيا سگا تاں ا وه نرم، پُرسكون اتے پُرامن هووندا سگا ۔پر هُن ميں خوف ذده اتے پريشان سگي  ۔ ميں محسوس كيتاكے ميرے سر دے بال كھڑے هوونے شروع هوگئے سگے ۔ اعتماد دے نال ميں چلائي، ٫٫يسوع دے نام وچ ،ميتھوں چلے جائو٬٬۔ا وه اك عجيب ڈرائوني جانور وچ تبديل هوگيا۔ اوهنے ميرے اُتے حمله كيتا پر كئي واري پُكارن اُرت اوه نس گيا۔ 


فير اك هور بدروح نمودار هوئي۔ ايهه بوهت پُركشش سگي ۔ ميں وچار كيتا ، ٫٫اِنج دي عورت كيونكر ايني خُوبصُورت وكھالي دے سكدي ائے ؟٬٬ اوه [image: image16.png]


بدروح دُنيا وچ سب عورتاں تھوں زياده حسين سگي ۔ خُوبصُورت بدن دے نال دُبلي پتلي، جيهڑي عُمده بزنس سُوٹ پهنے هوئے سگي ۔ا وه كسے ماڈل گرل وانگر چال چلدے هوئے دھيرے دھيرے ميرے ول آئي۔ا وه مينوں سلام كرن نوں جھُكي اتے آكھيا ، ٫٫توں كنے عرصے تھوں پربھو دي كليسيا وچ شامل ايں ؟٬٬ ميں سوال نوں نظر انداز كيتا اتے غير زبان وچ پراتھنا جاري ركھي ۔ا وه ميرے سامنے جھُكي اتے حالانكه اوه نهايت نزاكت بھري اتے پاكيزه لگ رهئي سگي ، ميرے جسم دے رونگٹے كھڑے هوگئے ۔ جلد هي اوهدا چهره دو حصياں وچ بٹ گيا اتے اوه اك خوفناك صُورت وچ تبديل هوگئي۔ بدروح چلائي، ٫٫اگے ودھو اتے پراتھنا كرو،پر ايهه ايناں آسان نئيں هووے گا ، ميں نئيں جاواں گي٬٬۔ بدروح ناں گئي۔ ميں پربھو نوں ايهه كهندے سُنيا ، ٫٫بونگ۔نائو، پراتھنا بند مت كرو۔ مستعدي نال پراتھنا كرو۔ ميں بدروح نوں ڈانٹاں گا اتے روكاں گا٬٬۔ اچانك، بدروح هوا وچ اُڑي اتے واپس اك خُوبصُورت عورت وچ بدل گئي ۔ اِيس واري اوه اك خُوبصورت شادي دا لباس پهنے هوئے سگي ۔ا وه نهايت حسين و جميل دكھائي دے رهئي سگي ۔ا وه عورت اُڑدي هوئي ميرے ول تھلے نوں آئي ، اپني وڈياں وڈياں گول اكھاں جھپكاوندے هوئے ۔پربھو نيں ميرے كان وچ سرگوشي كيتي اتے آكھيا ، ٫٫پراتھنا جاري ركھو اتے ويكھو،  كيويں اك خُوبصُورت عورت واپس بدصُورت بدروح وچ تبديل هووندي ائے ٬٬۔ ميں مُستعدي نال پراتھنا جاري ركھي جيويں پربھو نيں حُكم دتا سگا ۔ جلد هي اوه اك بدصُورت بدروح وچ تبديل هوگئي اتے سرزنش اُتے ا وه نس گئي۔ 


بعد اچ ، يسوع نيں دوزخ وچ اك مقام مينوں وكھايا جيهڑا ريڈ لائٹ ڈسٹركٹ كهلاوندا ائے ۔ميں جسماں نال ڈھكيا هويا اك وڈا پهاڑ ويكھيا ۔ لوكاں دے جسم چھوٹے سفيد كيڑياں نال ڈھكے هوئے سگے اتے اوهناں دے هتھ بندھے هوئے سگے ۔پر لوكاں نيں اوهناں كيڑياںنوں هٹاون دي كوئي كوشش ناں كيتي ۔ايهه كيڑے اوهناں دي جلد، نتھنے، مُنه اتے كناں وچ داخل هو رهے سگے ۔ كيڑياں دا اوهناں دے جسماںنوں كھاون نال اوه لوكي چھيتي هي بدصُورت شكلاں اتے فير ڈھانچياں وچ تبديل هو گئے ۔ا وه بے زبان درد وچ سگے ۔ ميں پُچھيا ، ٫٫پربھو ،ايهه لوكي ايني شديد اذيت وچ ايتھے كيوں نيں ؟٬٬ يسوع نيں آكھيا ، ٫٫اِيس تھاں اُتے ايهه اوه عورتاں نيں جيهڑياں اپنا جسم فروخت كردياں رهياں نيں ۔ اتے مردا وه نيں جيهڑے اوهناں عورتوں نال زناكاري دے مُرتكب هوئے نيں ٬٬۔ اوتھے ايني تپش سگي اتے  ميں جان كني وچ اوتھوں جاونا چاهندے سگے ۔ 


كِم ،  جُو ۔ ائيون :


اج بدروحاں، شياطين اتے اژدهياں دے لاتعداد حملے هوئے ،پر يسوع دي قُدرت نال هر اك نس گيا ۔ فير بدروحاں دا اك غول آيا جنهاں دے جسم نئيں سگے ، درحقيقت اوه عجيب طور اكھ دي شكل وچ سگے ۔ اوه چلاوندے رهئے ، ٫٫پراتھنا ناں كرو۔اسيں تُهاڈي توجه هٹا ديواں گے ٬٬۔ بار بار اوه دهراوندے رهئے ۔ ڈرے هوئے ، ميں چلايا، ٫٫يسوع دے نام وچ ،ميتھوں دُور چلے جا٬٬۔پر اوه هجے وي موجود سگے اتے اوهناں نيں عجيب قسم دا شور كرنا شروع كردتا ۔ جلد هي پربھو واپس آئے اتے آكھيا ، ٫٫جُو ۔ائيون ، ميرے سوا كسے هور نوں ناں سُننا يا ويكھنا ٬٬ اوهنے ميرے كن اپنے هتھاں نال ڈھك دتے اتے آكھيا ، ٫٫ جُو ۔ ائيون ،توں ميرے نال گل كرسكدے ائو ٬٬۔ بدروحاں اوهدے موجودگي اُتے منتشر هوگياں ۔ 


=========  تيرهواں دن  ==========  

كِم ، جُو ۔ ائيون :


اج بدروحاں دا بوهت وڈا حمله سگا ۔جدوں ميں پراتھنا كررهيا سگا تاں مينوں تاريك مُقام اُتے منتقل كردتا گيا جيهڑا ميں جانكاري ركھدا سگا كے دوزخ ائے ۔ ميں بوهت سارياں بدروحاں نوں ويكھيا جيهڑياں اك وڈي ناپاك مخلوق دے گرد جمع سگياں ۔ايهه وڈي مخلوق مشتعل اتے جھگڑالو دكھائي دے رهي سگي ۔ا وه چيخي اتے سب سمتاں وچ دوڑي جيويں ا وه بے چين اتے پريشان لگ رهي سگي ۔ايهه وڈي مخلوق ديگر بدروحاں دي رهنما لگ رهي سگي جيهڑياں لاتعداد سگياں ۔اوه بدروحاں وڈي مخلوق دے احكامات دا انتظار كررهياں سگياں ۔ جدوں حُكم دتا گيا ، تاں لاتعداد بدروحاں هوا وچ اُڑياں اتے ساڈے چرچ دے سامنے نمودار هوياں ۔ اوهناں دي رفتار بوهت تيز سگي اك سيكنڈ تھوں وي گھٹ ۔ سب بدروحاں نيں پنج ساله مينا سميت ساري جماعت اُتے حمله كردتا ۔پر جدوں ا وه اپني پراتھنا والي بولي وچ چيخي، ٫٫بابايا٬٬، تاں اوهدے كول دي بدروح ڈگ پئي ۔ حمله اك دم اوهناں سب دے خلاف سگا جيهڑے غير زبان وچ پراتھنا كررهے سگے ۔ بدروحاں سب اك اك كركے ڈگ پياں ۔ شيطان نيں چيخ كے حُكم دتا ، ٫٫ سب سُنو، پاسٹر كِم اُتے حمله كرو ،جے كر قيادت ڈگے گي تاں باقي سب آساني نال ڈگ جاون گے ۔ اَے احمقو،تُسي كيهڑي گل دا انتظار كررهے ائو ؟ پاسٹر كِم اُتے پوري شكتي نال حمله كرو٬٬۔

اچانك، بدروحاں دي اك وڈي تعداد نمودار هوئي اتے پاسٹر كِم اُتے حمله آور هوئيں۔ پر جو بعد وچ هُويا،ا وه بوهت حيران كُن سگا ؛بوهت سارياں حمله آور بدروحاں محض تھلے ڈگ پئياں ۔ بدروحاں زخمي اتے شكست خورده سگياں ۔اوه سب ڈرياں هوياں سگياں كے ايهه سب اچانك كيه هوگيا ۔ اك واري فير ، اوس ناپاك قوت نيں حمله كرن دي كوشش كيتي ،پر اوهناں نوں هر پاسيوں شكست هوئي۔ حملے جاري رهے پر نتيجه وهي رها ۔ اوه پاسٹر نوں چھو وي ناں پائے ۔جدوں اوهناں بدروحاں نوں اندازه هو گيا كے اوهناں دے حملے بے فائده سگے ،ا وه سب خوف ذده هوگئے اتے اوهدے تھوں گُريز كيتا ۔ا وه محض اوهدے گرد گھومدے رهئے اتے پاسٹر دے قريب جاون دي جُرات ناں كيتي ۔ جدوں ميں پاسٹر ول تكيا تاں اوه ايس تھوں بے خبر سگا كے كيه هويا سگا ۔اوه گرم جوشي نال اپنے هتھ چُكے اتے گھٹنے ٹيكے غير زبان وچ پراتھنا كررهيا سگا ۔ جدوں بدروحاں اوهدے گرد گھم رهئي سگي تاں ا وه گرجدار آواز نال غير زبان وچ پراتھنا كردا رهيا ۔فير خوف ذده بدروحاں ديوار ول چُك سُٹياں گياں اتے ٹُٹ كے ٹوٹے ٹوٹے هو گياں ۔اوه سب خوف نال چيخدي چلاوندياں رهياں ۔ جدوں ميں بدروحاںنوں نسدے ويكھيا تاں ميں فتح محسوس كيتي اتے فاتحانه هنسيا۔فير ميں ابليس نوں غُصے وچ چلاوندے ويكھيا ، ٫٫پاسٹر كِم، دُعا ناں كر۔ كيه توں سمجھدا ايں كے اسيں انج تُهانوں جاون دياں گے ؟ ميں تينوں هلاك كرديواں گا، ميں قسم كھاوندا هاں ٬٬۔فير ا وه اپنے دانت پيستے هوئے شياطين اُتے چيخيا، ٫٫اَے احمقو، اپني پوري قوت نال تُسي اك پاسٹر نال وي نئيں نبڑ سكدے ؟ چھيتي كرو اتے حمله كرو ٬٬۔ فير ابليس چيخيا، ٫٫اف، ايهه پاسٹرتاں درد سر بن گيا ائے ، آه، ميرا خيال ائے ميں پاگل هو جائواں گا۔ پاسٹر كِم نوں تنها چھڈ دئيو تاں آئو جماعت اُتے حمله كرئيے ،چھيتي كرو٬٬۔ بدروحاں نيں جماعت اُتے حمله شروع كردتا ،پر جدوں اوهناں نيں جماعت اُتے حمله كيتا،اوهناں نيں اوهناں اُتے پوري شكتي نال حمله ناں كيتا ۔اوهناں نيں اك بندے اُتے چند بدروحاں دے ذريعے حمله كيتا ، پوري شكتي نال نئيں ۔ بدروحاں سارے پاسيوں پھيل گياں اتے ايس واري اوهناں نيں جماعت وچ هر شخص اُتے حملے دا فيصله كيتا ۔اوتھے هر قسم دي بدروح سگي اتے ا وه سب مختلف شكلاں اتے صُورتاں وچ سگے ۔ اُوهناں سارياں نوں بيان كرنا ناممكن ائے ۔ تاهم، اِيهدے تھوں كوئي سروكار نئيں كے كنے هولناك انداز وچ اوهناں نيں حمله كيتا ، بدروحاں كامياب هوون وچ ناكام رهياں ۔ جماعت دي غير زبان وچ پراتھنا نيں قوت اتے قُدرت مهيا كيتي كے بدروحاں نوں نسا سكئے ۔ جدوں اوه حمله كردياں سگياں تاں اوه پچھے جا ڈگدياں سگياں ۔ بدروحاں دا بادشاه چلايا، ٫٫پربھو دي كليسيا دے لوكو ،پراتھنا كرنا بند كرو۔تُسي كيوں پراتھنا كيتے جا رهئے ائو ؟ بدروحو، تُسي كيه كررهے هو؟ كيه كوئي اوهناں نوں روك نئيں سكدا ؟٬٬۔ سب بدروحاں ظالمانه انداز وچ ادھر اُدھر بھٹكدياں رهياں ۔ايس تھوں كوئي سروكار نئيں كے اوتھے كنياں بدروحاں سگياں ، كيوں جے بهادر جماعت دي پراتھنا نيں سب نوں شكست فاش دتي۔ 


اوس رات بعد وچ ، اك هور بدروح نيں ميرے اُتے حمله كرن دي كوشش كيتي ۔اوهنے آكھيا ، ٫٫پراتھنا ناں كرو۔ ميںتُهاڈي توجه هٹائواں گا اتے تينوں تنگ كراں گا تاں جے توں پراتھنا ناں كر سكو۔ ميں تُهانوں بيماري دي لعنت ديواں گا۔ ها ها ها ها٬٬، اوه مكارانه [image: image17.png]


هنسي۔پر ا وه بدروح يسوع دے نام دے استعمال وچ شكست خورده هوئي۔ 


حتي كے بعد وچ اوس رات، ميں غير زبان وچ پراتھنا جاري ركھي ،مينوں تھلے دوزخ وچ لے جايا گيا ۔ ميں اوس مُقام اُتے سگا  جتھے كُجھ   شياطين اك لمبا نوكيلا نيزه مستطيلي شكلاں دے صندوقاں وچ مار رهئے سگے ۔ گندي زبان نال اوه چلايا، ٫٫تُسي سمجھدے ائو كے تُسي پاسٹر ائو؟ كِنج دي زندگي تُسي گُزاري؟ ميں بوهت خوش هاں كے تُسي ايتھے ميرے نال هو٬٬۔ بدروح صندوقاں نوں ماردا رهيا جدوں اوه اوهناں اُتے لعنت كررهيا سگا ۔ صندوقاں وچوں بُلند، درد بھرياں چيخاں نكلياں، جدوں خُون اوهناں وچوں نكليا ۔ ميں غور كيتا كے صندوقاں دے ڈھكن ٹاٹ نال ڈھكے هوئے سگے اتے اوهناں اُتے وڈا صليب بنيا هويا سگا ۔ صندوق ترتيب وار اك قطار وچ پئے سگے اتے اوه دور تيكر پھيلے هوئے سگے ۔ ميں ويكھ ناں پايا كے اوه كتھے ختم هووندے سگے ۔ ميں اندازه كيتا كے ا وه تابوت نيں ۔ بدروحاں بيهمانه انداز وچ اپنے نوكيلے لمبے نيزے اوهناں وچ مار رهياں سگياں ۔ ميںپربھو كولوں پُچھيا ، ٫٫يسوع، اِيهناں سابقه پاسٹراں دے تابوت ايتھے كيوں نيں؟٬٬ ۔ يسوع نيں جواب دتا، ٫٫ايهه پاسٹر ميري خُوشخبري دي تعليم نئيں ديندے سگے ۔ايهه كسے هور خوشخبري دي تعليم ديندے سگے اتے اوه جيهڑے  اوهناں دي پيروي كردے سگے ا وه گمراه هو گئے ۔ايهه ايهناں دا انجام ائے ، دوزخ وچ جگه پاونا٬٬۔ يسوع نيں آكھيا ، ٫٫گمراه پاسٹراں دي وڈي عدالت هووے گي ٬٬۔

دوزخ دے اك هور حصے وچ ، ميں ديگر لوكاں نوں اذيت وچ ويكھيا ،ا وه چيختے هوئے اك وڈے بلدے هوئے فرائينگ پين وچ سگے ، ٫٫گرم، آه، مدد كرو٬٬۔ا وه وڈا برتن لال سُرخ بل رهيا سگا اتے جدوں تيل نيں اوهناں دے بدناں نوں چھُويا، تاںاوهناں دا بدن گھُل گيا اتے صرف اوهناں دياں هڈياں باقي ره گياں ۔ا وه ابتري نال اردگرد كوددے رهئے ۔فير اوهناں دا گوشت واپس آ جاوئے گا اتے سارا عمل فير شروع هو جاوے گا ، بنا  مُكے ۔ ميں يسوع نوں پُچھيا ، ايهناں نيں كيه كيتا ائے ۔يسوع نيں آكھيا ، ٫٫جدوں ايهه دُنيا وچ سگے تاں ايهناں نيں اپنياں بيوياں دے خلاف زناكاري كيتي۔ايهناں نيں اپنا كم چوري چھُپے كيتا۔ اتے اوهناں دے پاپاں دے كارن اوه اذيت وچ نيں  ٬٬۔ 


بعد وچ يسوع نيں مينوں دوزخ وچ اك مختلف جگه دكھائي ،جتھے اك بوهت وڈا ٹويا سگا ۔ ايهه لوكاں نال بھريا هويا سگا ۔ لوكاں دے هجوم اگ نال بھسم هو رهے سگے ۔ لال سُرخ اگ انج لگدي سگي جيويں ايهدي كوئي اپني هي زندگي هووے۔ لوگ ٹوئے دے اندر دوڑ رهئے سگے ، شديد تپش دے كارن چيخدے هوئے ۔ يسوع نيں بيان كيتا، ٫٫ايهه اوه لوكي نيں جيهڑے جھوٹے مذهب اُتے يقين ركھدے سگے يا ںاوه جنهاں نيں خوشخبري نوں جھُٹلايا٬٬۔ 


=========  چودھواں دن  ==========  


كِم ،  جُو ۔ ائيون:


ميں مُستعدي نال پراتھنا كررهئي سگي اتے كُجھ دير بعد اك بدروح  جيهڑي سفيد لباس پهنے نوجوان عورت دے روپ وچ سگي نمودار هوئي ۔ اوهدے مُنه وچوں خُون ٹپك رهيا سگا ۔ ٫٫پراتھنا ناں كرو، ميں تينوں شكست ديون لگي هاں٬٬۔ ميں جواب دتا، ٫٫اَے ناپاك بدروح ، يسوع مسيح دے نام وچ ميتھوں دور هو جا٬٬اتے ا وه چلي گئي۔

فير اك بوهت غُصے وچ لال اژدها ميرے كول آيا اتے بوهت سارياں هور بدروحاں وي نمودار هوونياں شروع هوگياں ۔ جدوں ميں هور زياده مُستعدي نال پراتھنا كررهئي سگي ، ميں زياده مضبوط بدروح دا ظهور محسوس كيتا۔ عجيب طور نال، اِوسے ويلے وچ ، ميں اپني روح نوں عالم اقدس دے كول جاوندياں محسوس كيتا ۔ بدروحاں مينوں ڈراون نال ميرا عالم اقدس وچ داخل هوونا روكنا چاهندياں سگياں ۔ پس ميں  اپنياں اكھاں بند كيتے هوئے اتے جوش و خروش نال غير زبان وچ پراتھنا جاري ركھي ۔ ميں اوهناں سبھاں نوں كڈنياں چاهيا پر سُرخ چهرے والا اژدها ناں گيا ۔مينوں اوهنوں مسلسل سرزنش كرنا پيا اتے آخر كار اوه چلا گيا۔ 


پربھو آيا اتے اوه ميتھوں بوهت متاثر لگدا سگا ، ميرے ورگے نوجوان بدروحاں نوں كڈدے هوئے۔ يسوع نيں مينوں ميرے لقب نال اتے ميرے اصل نام نال پُكاريا، ٫٫جُو ۔ ائيون، كلاں والي،تيرا ايمان ڈرامائي انداز وچ ودھيا ائے ، پس اپنياں اكھاں بند ركھے هوئے مستعدي نال پراتھنا جاري ركھو٬٬۔ 


ميں دُعا اُتے دھيان ركھيا اتے اچانك، ميں اپنے اردگرد هنيرا محسوس كيتا ، ٹھنڈي هوا ميرے ول چلنا شروع هوگئي۔ ميں فاصلے تھوں اك دروازه كھُلاتكيا ۔ اچانك، اك برق روشني چمكي۔ ميرياں اكھاں تقريباً كھُل گياں جدوں اوه چيردي هوئي روشني هور تيز هو گئي ،پر ميں جان ليا كے ميں اپنياں اكھاں نئيں كھول سكدي ۔ خوف ميرے اُتے چھاون لگا اتے فير يسوع ظاهر هويا۔ اوهنے بيان كرنا شروع كردتا ، ٫٫جُو ۔ ائيون،جدوں توں غير زبان وچ پراتھنا كررهئي سگي تاں تيري آتما فرشتياں دے نال عالم اقدس دے قريب پهنچ گئي۔ تاهم، بدروحاں تينوں  ڈراون لئي آگياں تاں جے توں اپنياں اكھاں كھول ليويں ۔پر ميں مداخلت كيتي اتے بدروحاں نوں حُكم دتا كے اوه چلياں جاون ۔ايهه ميں سگا جنے تينوں اكھاں كھولن تھوں بچايا۔ جُو۔ائيون ميرا خيال ائے تينوں هور زياده پراتھنا كرن دي لوڑ ائے، ميرا نئيں خيال كے توں اج عالم اقدس وچ جا سكيں گي٬٬۔ ميں بوهت مايوس هوئي۔ يسوع نيں فير حوصله ديون والے شبداں نال مينوں تسلي دتي ، ٫٫جُو ۔ا ئيون، مت گھبرا ، ميں وعده كردا هاں كے ميں تينوں عالم اقدس وچ لے جائواں گا اتے اوهدي سير كرائواں گا٬٬۔ 


لي، هاك۔سُنگ:


يسوع ميرے كول آئے اتے مينوں دوزخ وكھاني شروع كردتي ۔ دوزخ وچ ، ميں اوس تھاں پهنچيا جتھے اك وڈي ناپاك مخلوق كُرسي اُتے بيٹھي سگي ۔اوهدي جسامت اتے ذليل كرن دا انداز دسدا سگا كے ا وه اوس رياست دا بادشاه سگا ۔ اوس مخلوق دے سامنے اك وڈا پھندے والا دروازه واقع سگا ۔ لوگ اوس پھندے والے دروازے دے اُتے كھلوتے سگے ۔ جدوں اوه مخلوق اپنا پير ماردا سگا تاں اوس پھندے والا دروازه كھُل جاوندا جيهڑا لوكاں نوں آتشيں لاوے وچ سُٹ ديندا ۔ جدوں لوكي اُبلدے هوئے [image: image19.png]


لاوے وچ ڈگ جاوندے تاں اوه فوراً اگ پھڑ ليندے اتے درد نال چلاوندے۔ميں يسوع كولوں اوهنالوكاں پاروں پُچھيا اتے يسوع نيں جواب دتا ، ٫٫ايهه لوكي قسمت دسن والے سگے ،ايهناں قسمت دسن والياں دے گاهك، جادوگر، چڑيلاں تے اوه لوكي جنهاں نيں خُود كُشي كيتي٬٬۔ جدوں پربھو نيں خود كشي كرن والياں دي گل كيتي ، تاں ميرا انكل جنے زياده گولياں كھاون نال خود كشي كيتي سگي ميرياں نظراں وچ آ گئے۔ اوهنوں اوس پھندے والے دروازے دے كول كھِچ كے ليايا گيا اتے كھڑا كردتا گيا۔ مخلوق اپنا پير چُك كے مارن والا سگا تاں كے پھندے والے دروازے نوں كھول سكے۔ ميں پربھو نوں رحم دي درخواست كيتي ، ٫٫پليز يسوع، ميرا انكل لاوے وچ ڈگن دے خطرے وچ ائے ۔ پليز اوهدي مدد كرو پربھو ميرا انكل، ميرے نال هميشاں چنگا سلوك كردا سگا ۔ انكل ميرے ول چھيتي نال آ جائو٬٬۔ اُداس لهجے نال ، پربھو نيں آكھيا ، ٫٫هاك سُنگ،هُن بوهت دير هو چُكي ائے ۔هُن كُجھ نئيں كيتا جا سكدا٬٬۔ جلد هي مخلوق نيں اپنا پير ماريا، پھندے والا دروازه كھُل گيا اتے ميرا انكل، دوجياں دے نال لاوے وچ ڈگ گيا۔ اوه سب چيخے۔ 


اوس اذيت دي رياست وچ جيهڑے پرميشور نوں نئيں سيان دے سگے ،بوهت سارے بُدھ مت دے راهب سگے ، كُجھ گُمراه مسيحي سگے اتے كُجھ اوه سگے جيهڑے چرچ يسوع دے علاوه كسے هور دے كارن جاوندے سگے ۔

دوزخ دے اك هور مقام اُتے ، يسوع نيں مينوں آكھيا ، ٫٫هاك ۔سُنگ، غور نال ويكھو٬٬۔ اوتھے بوهت سارے لوكي نكے وڈے سپاں دے گھيرے وچ سگے ۔ا وه سب مضبوطي نال اك دوجے نال جُڑے هوئے سگے ۔وڈے سپ لوكاں دے سراں دے گرد چمٹے هوئے سگے جدوں كے نكے سپ لوكاں دے بدناں دے گرد چمٹے هوئے تھے ۔نكے سپ مسلسل ٹكروندے اتے ڈسدے سگے ۔ لوكي دردنال چلا رهئے سگے ۔ ميں پربھو نوں پُچھيا ، ٫٫پربھو، ايهناں لوكاں نيں كِنج دا پاپ كيتا سگا ؟ ٬٬يسوع نيں جواب دتا، ٫٫اوهناں نيں كدي وي ميرے اُتے سچا ايمان ناں ركھيا۔ اوهناں نيں كدي وي سچے دل نال ميرے اُتے ايمان نئيں ركھيا ۔ حتي كے جدوں اوه ميرے اُتے ايمان ركھن دا دعويٰ كردے سگے ، اوهناں دے كم اوهدي مُطابقت وچ نئيں سگے ۔ا وه وهمي سگے ۔اوهناں دے توهمانه رويه نيں اوهناں دي كليسيا وچ شركت نوں وي مُتاثر كيتا ۔ا وه كدي وي حقيقتاً نويں سرے تھوں پيدا هوون والے نئيں سگے ۔اوهناں وچوں زياده تر حادثياں وچ مرے اتے اوه مُكمل طور اُتے توبه ناں كر پائے ۔ هاك۔سُنگ، حتي كے توں وي وهمي كردار ركھدا ايں ۔ تا هم تيرا مسيحي چال چلن مستحكم ائے ٬٬۔ 


دوزخ دے اك هور حصے وچ ، ميں اك عورت نوں بوهت زاروقطار روندياں ويكھيا ، ٫٫ايهه نا انصافي ائے ، ميں اِيس قسم دي سزا دي حقدار نئيں۔ ميري دُنيا وچ زندگي بوهت بدنصيبي دي سگي ۔ ميں هور زياده برداشت نئيں كرسكدي سگي ايس لئي ميں خود كُشي كيتي۔ تا هم، دوزخ وچ درد ، دُنيا دي زندگي تھوں زياده ناقابل برداشت ائے ۔توں مينوں كيوں دوزخ وچ بھيجيا؟ ايهه نا انصافي ائے ۔ ميںكدي وي دوزخ دي حقيقتاں پاروں نئيں سُنيا سگا ۔ ايهه ميرے لئي ناانصافي ائے كے ميں ايتھے هاں ٬٬۔اوه بار بار دهراوندي رهئي ۔ ناپاك مخلوقات وچوں اك هنسي اتے جواب دتا، ٫٫ميں تينوں خُود كشي كرن لئي مكمل دھوكه دتا۔توں سچائينئيں جان دي ۔توں حتي كے چرچ وي جاوندي سگي پر كدي وي دوزخ ياں عالم اقدس دے پاروں نئيں سُنيا ۔ ميں وي حتي كے تيرے ايس تھاں دي جانكاري پاروں خائف هاں۔ حالانكه توں چرچ جاوندي سگي توں فير وي اپنے آپ نوں هلاك كيتا۔ اِيس لئي تُهاڈے لئي ايهو واجب ائے كے توں ايتھے رهويں ۔ ميں تينوں چكر دے كے دھوكه دتا ۔ [image: image20.jpg]


ميںتيري  جان جيت لئي ۔ ميں تينوں ساري ابديت لئي بوهت سارے سبق دكھائواں گا٬٬۔ مخلوق عورت نوں بيدردي نال مارن لگي ۔ اوهدياں چيخاں اتے رحم لئي درخواستاں بے جواب گئياں۔ 


يسوع مينوں واپس چرچ لے گيا اتے ميں غير زبان وچ پراتھنا جاري ركھي ۔اوهنے مينوں دسيا ، ٫٫هاك۔ سُنگ،تيرياں پراتھناواں جيهڑياں  رات تھوں ليكر صبح تيكر هووندياں نيں اوه تيرياں دن دي پراتھناواں نالوں زياده موثر اتے جاندار هووندياں نيں ۔ اِيس لئے دن دے بجائے رات نوں زياده پراتھنا كرن دي كوشش كرو٬٬۔ 


اوهنے مينوں اپنے ول بغور ويكھن نون آكھيا ، ميں پربھو نوں اپنے سر اُتے كنڈياں دا تاج پهنے ويكھيا، اتے ميں اوهدے پيراں وچ اتے هتھاں وچ سوراخ ويكھے ۔اوهدے هر زخم تھوں خُون وگ رهيا سگا ۔ ميں پربھو دياں تكليفاں ويكھ كے توبه كردا رهيا اتے روندا رهيا ۔

جدوں ميں پراتھنا ختم كيتي ،پربھو مينوں عالم اقدس لے گيا اتے ميرے اتھروواںنوں پُونچھيا۔مينوں آسمان دا سمندر ويكھنا سگا جيهڑا صاف شفاف سگا ۔

لي،  يُو۔ كئيونگ:


اكثر بدروحاں مينوں ڈراوندياں نيں جدوں ميں پراتھنا شروع كردا هاں۔ پر اج پربھو مينوں ملے ۔ا وه ناں صرف ظاهر هوئے بلكه مينوں  عالم اقدس لے گئے ۔ يسوع نيں آكھيا ، ٫٫كيه تُسي اج چنگا محسوس كررهئے ائو ؟٬٬ ميں جواب دتا، ٫٫ جي هاں، پربھو ، ميں چنگا محسوس كررهيا هاں  كيوں جے ميں اج بدروح نئيں ويكھي٬٬۔ 


عالم اقدس وچ پربھو مينوں بوهت بُلند مقام اُتے لے گئے اتے مينوں دُنيا وكھائي۔ دُنيا اينے فاصلے تھوں بوهت نكي دكھائي دے رهئي سگي ۔ ميں زمين نوں گھُمدياں ويكھيا ۔ ميں پربھو نوں پُچھيا ، ٫٫يسوع، ميں عالم اقدس وچ رهنا چاهندا هاں ۔ ميں دُنيا وچ واپس  نئيں جاونا چاهندا ٬٬ ۔ يسوع نيں جواب دتا، ٫٫هجے تيرا ويله نئيں ائے ۔تينوں پهلاں ميري خدمت كرنا هووے گي اتے مستعدي نال ميرا كم كرنا هووے گا ۔ مُقرره ويلے اُتے ، توں ايتھے آويں گا ٬٬۔ پربھو اتے ميں عالم اقدس اُتے كافي ويله گُزاريا۔ اسيں هنسي مذاق كردے رهئے ۔اسيں اچھا ويله گُزاريا اتے ميں اِيهدے تھوں بوهت لُطف اندوز هويا۔ بعد وچ پربھو اتے ميں واپس چرچ لوٹ آئے۔ 


سسٹر بائيك،  بونگ ۔ نائو:


ميں پراتھنا كيتي ، ٫٫پربھو تُسي كيوں سانوں معاشي طور اُتے بركت ديون دا وعده قائم  نئيں ركھيا ؟ تُسي اپنا وعده توڑ دتا۔ سانوں ويكھو ۔اسيں جدوں پراتھنا كردے هاں تاں اسيں سردي وچ پراتھنا كردے هاں كيوں جے اسيں حرارت مقدور نئيں ركھدے ۔جدوں اسيں پراتھنا كردے هاں تاں اسيں كانپ دے هاں ، اتے سانوں مسلسل اپنے هتھ رگڑنے  پيندے نيں تاں جے اسيں اپنے آپ نوں گرم ركھ سكئے ۔ ميں سمجھ نئيں پاوندي ،تُسي سانوں ايهه بركت كيوں نئيں دتي ۔ ساڈے كول سوائے چاول اتے مچھلي دے هور كھاون نوں كُجھ نئيں ۔ ۔۔پاسٹر دے خاندان دے كول پيسے نئيں اتے ميرے خاندان دے كول وي پيسے نئيں۔ اسيں جدوجهد كررهئے هاں ۔۔۔جدوں اسيں پراتھنا كردے هاں ، تاں اسيں ايس پوزيشن وچ بيٹھے بيٹھے اكڑ جاوندے هاں اتے درد محسوس كردے هاں ۔ ساڈے بدن اكڑاهٹ اتے تكليف نال درد كردے نيں ۔مناسب خوراك ناں هوون دے كارن ساڈے مضبوط جسماني بدن نئيں نيں۔تُسي سانوں انج كيوں ركھيا هويا ائے ؟ پربھو ، ميں اجيها هور برداشت نئيں كر سكدي ۔ ميں بنا پهلاں سوچے شكايت كررهئي سگي اتے بڑبڑا رهئي سگي ۔پر پربھو نرمي نال سُن رهيا سگا اتے ميرے سب شبد سُن رهيا سگا ۔پربھو حقيقتاً ميرے نال نرمي نال پيش آ رهيا سگا ۔ همدردي دے شبد نال پربھو ميرے نال نرمي نال مخاطب هويا، ٫٫ ميں تُهاڈي شكايات اُتے ناراض نئيں هاں ۔سانوں كسے وي چيز دي فكر نئيں كرني چاهئے٬٬۔ 


فير اوهنے مينوں دوزخ وكھانا شروع كردتا۔ ٫٫آئو چلئے ،هُن اوس منظر نوں ويكھو٬٬، يسوع نيں آكھيا ۔ فير ميں پهاڑ جناں وڈا اك حيوان ويكھيا  ۔ ا وه كسے مگر مچھ ياں اژدهے نال مشابهت ركھدا سگا اتے ميري ماں اوهدے كول سگي ۔ا وه اپني زبان استعمال كردا سگا تاں جے اپنے شكار نوں لپيٹے اتے فير هر شخص نوں چبائے۔ ميں زارو قطار روندي رهئي ۔ ٫٫بونگ ۔ نائو، جدوں توں روندي ايں ۔ تاں ميں تيرا دردمحسوس كردا هاں ۔ جدوں تيرا دل دكھدا ائے تاں ميرا دل وي اونا هي دُكھدا ائے ۔جدوں توں اُداس هووندي ائے تاں ميں وي اُداس هووندا هاں ،جے كر  تيرا ايمان هُنے جيونده هووندا تاں تيري مدد كرسكدا۔ تاهم، هُن بوهت دير هو چُكي ائے ۔جے كر توں شكايت ياں غصه كرنا چاهو، تاں كرسكدي ايں ۔ ميں جان دا هاں توں پريشان ايں ، ميں چاهندا هاں كے توں ايهه غُبار كڈ دے ٬٬۔

بعد اچ ، ميں اپنے پاسٹردے باپ نوں دوزخ وچ ويكھيا ۔ ناپاك مخلوق اوهنوں كسے وڈي قسم دے برتن وچ سُٹن والي سگي ، جيهدے وچ  گهرا، گلا سڑا ماده اُبل رهيا سگا ۔ ميں پربھو نوں پُچھيا ،ا وه ايتھے كيوں ائے ۔ يسوع نيں جواب دتا، ٫٫اوهنے بوهت سارے پاپ كيتے اتے اپني بيوي نال بوهت بداخلاق سگا ۔ا وه شراپ دا رسيا سگا ۔ شراب اوهدي عبادت سگي ۔ اوهدي شراب نوشي نيں اوهدے كم نوں متاثر كيتا اتے  اوهنے اپنياں بچياں نوں نظر انداز كيتا ۔اوهدے بچياں نيں اوكھا ويله گُزاريا۔ نتيجے دے طور ا وه اِيس گلے سڑے مادے وچ هميشهاں لئي اذيت اتے مزه چكھے گا٬٬۔ پاسٹر دے باپ نيں چلاونا شروع كردتا ، ٫٫آه، ميں بوهت سارے غلط كام كيتے ۔ كاش ميري بيوي يسوع مسيح نوں بطور اپنے پربھو اتے مُكتي داتا من دي ۔ تاں اوه فير عالم اقدس وچ داخل هو پاوندي، جدوں ميں دُنيا وچ سگا تاں ميں سارا جُوا كھيڈدا اتے شراب پيندا سگا ۔ ميں كدي وي اپنے خاندان دا خيال نئيں ركھيا ۔ ميںاوهناں دياں بُنيادي ضرورتاں نوں پورا ناں كيتا ، ميري بيوي سارا دن محنت كردي سگي تاں جے بچياں دي پرورش كر سكے ۔ ميں ااوهدي مشكل زندگي دا ذمه دار هاں ۔ جو پاپ ميں كيتے سگے اوهناں دا خميازه بھُگت رهيا هاں ۔ميں اِيس لعنت دا حقدار هاں۔ پليز، جدوں توں دُنيا وچ جاويں تاں ميرے چھوٹے بيٹے نوں كهنا كے اوه چرچ جاونا جاري ركھے ۔ اوهنوں كهنا كے اوه پربھو دا وفادار رهوے اتے اوهدے اُتے ايمان لياوے ٬٬۔اوهنے مينوں ايهوي آكھيا كے ميں اوهدے مُنڈياں نوں دساں كے بے سود چرچ مت جاونا۔ اوه اتوار نوں پاك ركھن ، مخلصي نال توبه كرن ، اتے پربھو وچ بطور مسيحي وفاداري نال زندگي گُزارن۔ 


اوهنے گل نوں جاري ركھيا، ٫٫ميں دوزخ اتے اذيت وچ هاں ۔ دوزخ حتمي انتها ائے ، اك لامتناهي اذيت۔ايهه نا اُميدي ائے ۔ پليز اپنے بھائياں ، بهناں اتے رشته داراں نال منادي كرو تاں جے ا وه عالم اقدس نوں جاون دا موقع پاون ٬٬۔ 

يسوع اتے ميں دوزخ وچ پھردے رهے ۔اسيں اك اجيهے مقام اُتے آئے جتھے ميں لوكاںدے اك وڈے هجوم نوں دوزخ دي فضا نوں بھرے هوئے ويكھيا۔ا وه مختلف نسلاں دے سگے اتے سب صليباں اُتے كيلاں نال جڑے هوئے سگے۔ صليباں لكڑي دياں سگياں اتے اوه يسوع مسيح وانگر مصلوب سگے ۔ميں يسوع نوں پُچھيا كے اوهناں نيں كيه پاپ كيتا سگا اتے اوهنے مينوں غُصے والے لهجے وچ جواب دتا ۔ ٫٫ ايهه اوه لوكي نيں جيهڑے چرچ باقاعدگي نال جاوندے سگے ۔ا وه حتي كے اپني بائبل وي نال ليكے جاوندے سگے ۔پر اوه بے سود پرستش اتے پراتھنا كردے سگے ۔ا وه رياكار سگے ۔ا وه بهروپئے سگے ۔ چرچ تھوں باهر،ا وه تمباكو نوشي كرن والے اتے شرابي سگے ۔ اوه سبت نوں وي پاك  نئيں ركھدے سگے ۔ كليسيائي عبادت دے بعد اوه اپنا فارغ وقت غلط كماں وچ گُزاردے سگے جيويں كے كوه پيمائي اتے وغيره وغيره۔اوهناں وچوں كُجھ سُود خور سگے ۔ا وه قرض ديندے سگے اتے بھاري شرح سُود ليندے سگے ۔ا وه بھاري سُود كما كما كے امير هوگئے ۔ بوهت سارے خاندان اوهناں دے شرح سُود نوں برداشت ناں كر پائے اتے ديواليه هو گئے ۔ معاشي تنائو دے كارن بوهت سارے خاندان ٹُٹ گئے ۔ اوهناں دے دل اتے كم دُنياوي سگے حتي كے اوهناں دياں گلاں ايمان دا دعويٰ كردياں سگياں ۔ جے كر اوه اپنے پورے دل اتے قوت نال ايمان وچ ٹُردے تاں اوه عالم اقدس وچ داخل هو چُكے هووندے ۔ اوه اپني بے اعتقادي دے كارن نويں سرے تھوں پيدا هوون والے مسيحي ناں بن سكے۔ اوه ناں هي پاني اتے ناں پوتر آتما نال نويں سرے تھوں پيدا هوئے ۔اوهناں نيں پرميشور دے بجائے روايات نوں منيا ۔ اوهناں دياں دُنياوي سرگرمياں زياده اهم سگياں اتے پرميشور اُتے ترجيح لے گياں ۔اوهناں دے اعمال سچے ايمان دي عكاسي ناں كردے سگے ۔اوهناں نيں ادھے دل دے ايمان نال خدمت كيتي٬٬۔ جلد هي كيلاں نال صليباں اُتے جڑے هوئے لوكاں نوں كيڑياں نيں ڈھك ليا ،نكے وڈے اوهناں دے گوشت نوں نوچدے هوئے ۔اوهناں نوں اپني گردناں دے گرد كانٹے دار عشق پيچا دياں بيلاں وي لپيٹنيا پياں ۔ يسوع نيں مينوں دسيا كے ايهه عمل هميشاں تيكر بار بار دهرايا جاوے گا ۔پربھو اپني تنبيه دے پاروں بوهت واضح اتے  مستحكم سگا ۔اوهنے مينوں فير آكھيا كے اوهناں لوكاں نوں ويكھو جيهڑے بے سود ايمان ركھدے نيں ۔ 


ميں خوف نال كانپ رهي سگي ،پربھو نرمي نال مينوں مخاطب هوئے ، ٫٫بونگ۔نائو،توں خوف ذده ايں ۔ اج لئي ايناں كافي ائے ، آئو چلئے۔ بونگ۔نائو،توں اپنے خاندان نوں اذيت وچ ويكھيا ائے ۔اجيها برداشت كرنا بڑي گل ائے ۔توں بوهت روئي ايں ۔ ميں تينوں تسلي و تشفي دينا چاهندا هاں ۔ جدوں اسيں عالم اقدس اُتے پهنچئے اتے چرچ وچ داخل هوئيے ، ميں چاهندا هاں كے توں پراتھنا كريں اتے پرستش ويكھو٬٬۔ عالم اقدس اُتے خُدا دي كليسيا شان و شوكت نال برق روشني وچ چمك رهئي سگي ۔ روشني دياں كرناں عالم اقدس دي ساري فضا نوں  ڈھكے هوئے سگياں ۔ايهه مُقدسين اتے فرشتياں دے هجوم دے نال نهايت عُمده منظر سگا ۔

=========  پندرهواں دن  ==========

كِم ،  جُو ۔ ائيون:

جدوں ميں مستعدي نال پراتھنا كررهيا سگا تاں ميرے سامنے اك رويا ظاهر هوئي ۔ ايهه اك آدمي اپنے گھر وچ ٹي وي ويكھ رهيا سگا ۔ جدوں اوه ٹي وي ويكھ رهيا سگا تاں اك هفت رنگي بدروح ٹي وي وچوں نكلي اتے اوهدے بدن وچ داخل هو گئي ۔ انسان كدي وي ٹي وي ويكھن دے روحاني اثرات دا اندازه  نئيں كردا ۔فير ميري رويا اك انٹر نيٹ كيفے وچ لے گئي ۔جيهڑا لوكاں نال بھريا هويا سگا جيهڑے چوبيس گھنٹے انٹر نيٹ تھوں لطف اندوز هو رهئے سگے ياں گيماں كھيڈ رهئے [image: image24.jpg]


سگے ۔ا وه جگه  كھيڈن والياں نال بھري هوئي سگي ۔ اك آدمي اپني پوري توجه اپني گيم نوں دے رهيا سگا ۔ا وه گھنٹياں تھوں گيم  كھيڈدا رهيا هووے گا ،اوهدياں اكھاں لال سُرخ هو چُكياں سگياں ۔ اچانك اك ڈھانچه نما بدروح كمپيوٹر دي سكرين تھوں نكلي اتے اوس آدمي دے جسم وچ داخل هو گئي ۔ اپنے آپ وچ بدروح لئے اوه اپنے كھيڈ وچ هور مگن هو گيا اتے زياده انهماك نال كھيڈن لگا ۔ايهه مشاهده كرن تھوں بعد ميں هور زياده هوشيار هوگيا كے ميں انٹر نيٹ اُتے كيه ويكھاں ياں كراں ۔

فير ميں ادھے چن دي صُورت وچ اك بدروح نوں ويكھيا ۔ اكساون والي آواز دے نال اوهنے آكھيا ، ٫٫مينوں انٹر نيٹ كيفے جاون دئيو٬٬۔ اتے رويا وچ ، ميں اوس بدروح نوں انٹر نيٹ كيفے ول ودھدياں ويكھيا ۔ بدروح اك گيم دے شائق شخص كول پهنچي، اتے اوهنے آكھيا ، ٫٫چونكه توں گيم وچ ايناں محوايں ، ميں تيرے بدن وچ داخل هوواں گي٬٬۔ا وه فير اوس شخص دے بدن وچ داخل هو گئي۔ بهت [image: image25.png]


سارياںبدروحاں انٹر نيٹ كيفے وچ لوكاںنوں دھمكاوندياں نيں ۔ حتي كے كُجھ مُقدسين وي اِيس پھندے وچ پھنس جاوندے نيں ۔ا وه پراتھنا وچ گھٹ ويله گُزاردے نيں اتے كمپيوٹر اُتے زياده ويله ۔ا وه مخلص كليسيا دے لوگ سگے جيهڑے انٹر نيٹ اتے ٹي وي دے عادي هو چُكے نيں ۔ نتيجه دے طوراُتے اوهناں دي چرچ وچ حاضري اتے روحاني زندگي نوں سمجھوته كرنا پيا۔ بدروحاں لوكاں نوں بهكاون دي ذمه دار سگياں ۔ا وه لوگ اندھے هوگئے اتے نئيں جان دے سگے كے ناپاك روحاں اوهناں دے كماں اتے عادتاں دي ذمه دار نيں۔ ميں بدروحاں نوں ٹي وي وچوں نكلدے اتے اپنے شكاراں دے بدناں وچ داخل هووندياں وي رويا وچ ويكھيا ۔ 


اوس رات ، بعد وچ ميں پراتھنا جاري ركھي۔ بوهت سارياں بدروحاں نيں ميرے نال لڑن دي كوشش جاري ركھي۔ اك روح ميرے سامنے ببر دي شكل وچ نمودار هوئي۔ اوه بهت ڈرائوني سگي اتے ميں كانپنے لگا ۔اوهنے آكھيا ، ٫٫ميں تينوں دوزخ دي كوٹھرياں وچ ميں لے جائواں گا٬٬۔ ميں چلايا، ٫٫توں كيه گل كر رهي ايں ؟ اَے ناپاك بدروح ، يسوع مسيح دے نام اچ چلي جا٬٬،ا وه فير چلي گئي۔ 


بغير كسے توقف دے اك هور بدروح نمودار هوئي۔ ميں اپنے آپ نوں آكھيا ، ٫٫اج اينياں بدروحاں كيوں نمودار هو رهياں نيں ٬٬۔ عجب طور ، اوه بدروح بڑے مزاحيه انداز وچ ٹُري ، بطخ وانگر ۔ ميں اپني هنسي اُتے قابو ناں پا سكيا۔ بدروح غُصے نال چلائي، ٫٫توں ميرے اُتے كيوں هنس رهيا ايں ۔ ناں هنسو٬٬۔ 


بڑي سرزنش دے بعد اوه چلي گئي۔ 


فير اك بدروح نوجوان عورت دي صُورت وچ سفيد لباس پهنے نمودار هوئي ۔اوهدے ڈريكولا وانگر دانت سگے اتے اوهدے مُنه تھوں خون ٹپك رهيا سگا  ۔ا وه ميري پراتھنا تھوں توجه هٹانا چاه رهي سگي پس، ميں يسوع نوں مدد لئي پُكاريا اتے ا وه اپنے چهرے اُتے ناگوار اظهار لئے چلي گئي۔ 


لي،  هاك۔ سُنگ:


اج بوهت سارياں بدروحاں نيں ميرے اُتے حمله كيتا ۔ پهلے والي اك وڈے مينڈك وانگر دكھائي ديندي سگي اتے اوهدا ناپسنديده زهر هوونا سگا ۔ ميں اوهنوں يسوع دے نام وچ نسا سكيا ں۔ دوجي بدروح انساني چهرے دا  هفت رنگ ظاهر هوونا سگا ، جيهدي اك سائيڈ بُري طرح جلي هوئي سگي ۔ ميں يسوع نوں پُكاريا اتے پربھو ظاهر هويا۔ جدوں يسوع ميرے كول آياتاں بدروح نس گئي۔پر ميں غور كيتا يسوع دا خون وگ رهيا سگا ۔ا وه خاموش كھلوتا رهيا اتے ميرے سامنے اوهدا خونوگدا رهيا ۔ ميں تصور نئيں كرسكدا كناں زياده يسوع دا خون وگ رهيا سگا ۔ خون اوهدے سر دے سب اطراف تھوں نكل رهيا سگا ۔ ميں هچكي لے كے ره گيا ۔پربھو نيں اپنے هتھ ميرے ول ودھائے تاں جے مينوں اپني كلائياں وكھا سكے ۔ميں سوراخ ويكھے جتھے كيلاں نيںاوهنوں چيريا هويا سگا اتے جيهدے وچوں خون رس رهيا سگا ۔ پربھو نيں آكھيا ، ٫٫هاك۔ سُنگ،توں منادي لئي اج اچھا كم كيتا ۔توں چرچ دي صفائي لئي وي اچھا كم كيتا٬٬اوه ميري كوششاں تھوں پھولے ناں سمايا اتے ميري تعريف جاري ركھدياں هوئے آكھيا ، ٫٫ميرے هاك۔سُنگ، جدوں توں منادي كررهيا سگا تاں توںنكے بھائياں اتے بهناں دي ديكھ بھال كيتي اتے رهنمائي كيتي۔ موسم بوهت سردسگا پر تُسي اوهناں ركاوٹاں اُتے غالب آئے ۔تُسي اچھا كم كيتا ، مينوں تُهاڈے اُتے فخر ائے ٬٬۔ اوهنے مينوں فير گلے لگايا۔ 


جدوں يسوع چلے گئے تاں چار بدروحاں نيں اچانك ميرے اُتے حمله كيتا۔اوهناں وچوں اك نيں آكھيا ، ٫٫ پراتھنا ناں كرو، رُك جائو،توں پراتھنا نئيں كرسكدے ٬٬۔ دوجي بدروح ميرے اطراف گھُمدي رهي تاں جے ميري توجه پراتھنا تھوں هٹا سكن ۔ ميں اپني پوري قوت نال  اپني توجه مركوز ركھي اتے اپنے دل تھوں چلايا۔ نتيجه دے طور بدروح دوڑ گئي۔ 


بعدوچ يسوع مينوں دوزخ نوں لے گئے ۔مينوں اك جگه وكھائي گئي جتھے لوكاں دا هجوم درد نال چيخ و پُكار كررهيا سگا ا وه اك وڈے گرم سياه مٹكے  وچ سگے ۔مٹكے تھوں باهر لاتعدا د بدروحاں سب اطراف وچ ٹُر رهياں سگياں اتے اُڑ رهياں سگياں ۔ يسوع نيں آكھيا ، ٫٫ هاك۔ سُنگ ، ناں ڈرو۔ ايهه بوهت سارياں بدروحاںتينوں نُقصان نئيں پهنچا سكدياں جدوں تيكر تُهاڈي حفاظت لئي هاں ۔ايهه اُبلدے مٹكے دي اذيت دا مقام اكھواندا ائے ۔ايهه شرابيوں اتے تمباكو نوشي والياں لئي مقام ائے ۔٬٬جدوں لوكي اُبلدے مادے وچ داخل هووندے تاں اوهناں دا گوشت گل سڑ جاوندا ۔ عجب طور اوس اُبلدے مادے وچ اگ سگي ۔ايهه وكھاون تھوں بعد، يسوع مينوں واپس چرچ لے آئے۔ 


لي ، يُو ۔ كئيونگ:


اك اك كركے بهت سارياں بدروحاں نيں ميري توجه هٹاون دي كوشش كيتي ۔ ميں سب دي سرزنش كيتي ۔ بعد وچ ، يسوع چمكدار لباس پهنے ظاهر هويا۔ ٫٫يُو كئيونگ، آئو عالم اقدس نوں چلئيے ٬٬۔جدوں اسيں عالم اقدس وچ پهنچے ، فرشتياں نيں ساڈا استقبال كيتا اتے يسوع مينوں اك كمرے وچ لے گئے جيهڑا كتاباں نال بھريا هويا سگا ۔ا وه چاهندا سگا كے ميں تلاش كراں اتے مختلف موضوعات اُتے كتاباں دا مطالعه كراں ۔ا وه سب سونے دياں بنياں هوياں سگياں اتے ترتيب نال شيلفاں وچ ركھي هوئي سگياں ۔ 


كتاب نمبر ٢وچ جاري ائے ۔۔۔۔
1

